MARTESA E HALILIT

Kénga Martesa e Halilit iu éshté transmetuar Etérve franceskané shkodrané prej rapsodit
Méhill Preka nga Curraj i Epérm, dhe éshté botuar né veprén Visaret e Kombit II, né vitin
1937.

1. Kénga

1 Lum pér ty, o i lumi zot!

2 Fort po shndrité njaj diell e pak po xe’!
3 C’p’e merr frima rrapin e Jutbinés!
4 Boré e madhe qi ka ra,

5 Randojné ahat pér me u thye,

6 Kin cetinat vetém kreshtat,

7 Ushtojné lugjet prej ortigesh,

8 Prej ortigesh, kah po bijné ndér gropa.
9 Jané ra vashat me gja n’lumé,

10 Kané gjeté lumén tané ngri akull;
11 Kané nisé vashat me lypé krojet,
12 Kané gjeté krojet tané ngri hej.

13 Ca kané qgitun e kané thané?

14 - Kur t’bajé Zoti me e lirue,

15 Gjaja e gjallé, druem, ka mbarue!
16 Po, zot, ¢’jané njata shtegtaré,

17 Veshé e mbathé porsi zotnij?

18 Mos jané nisé trimat pér me cetue,
19 Qi ata qafat kurr s’mund i kalojné!
20 Ka qité Jera edhe u ka thané:

21 - O nuk jané, jo, krushq darsmoré,
22 Se ata paresh ran€ n’lumé;

23 Ka dalé Muji me kreshniké,

24 A thue ndeshet m’ndoi gja malit!
25 T’kjoshim fal€, o 1 madhi zot,

26 Sa shpejt diellin ma xu rejal

27 Shpejt ma endi ‘i pélhuré t’gjané e t’gjaté!
28 E i ka veshun majet rreth e rrokull,
29 Qi, kur jané kapé trimat tu lumi,
30 Kaq pérzi i ka frima plajm e re,

Askurrnja shoshojné trimat s’p’e njofin.
In ngri trimat me sharrue,

Por n’breg t’lumit - kulla e Mujit,
T’tané€ pér darké Muji i ka ndalé.

Kqyr shka bani Gjeto Basho Muji!

E ka vu nji barré dru t’vogél n’zjarm,
Treqind veté priheré m’u xe,

Atheré trimi u ka avit bucelat,

Atheré trimi u ka avité fucijat.

In bucelat plot raki,

In fucijat plot me vené.

Sa shpejt frima burrave u ka ardhé!

Sa shpejt gjaku trimave po u xehet!
Kané marré llafin e po llafiten,

Kané marré gazin e po gazmojné,

Kané nisé€ trimat Mujin p’e pévetin:

- N’votér tande kem’ qillue,

Mos na ki randé pér nji fjalé!

Pash nji zot, Mujé, qi t’ka dhané,

Qysh Halilin s’e martove?

Jané martue krejt moca e tij,

Djelm e cika Zotyné u ka falé,

Djelt e tyne n’lojé t’tané jané dalé.

A t’u dhimtén paret pér me 1 dhan&?

A t’u dhimten darsmat pér me i ba?
Tutna djalin dikush po na rre.

Shpesh e shpesh po bje’ n’Kotorre t’reja,
Rob té gjallé djalin p’e xané.

Le’ konakun, Mujé, qi s’po ta fikin,

Ma zi fisin, Mujé, po na Kkoritin.

As be m’Zotin trimi nuk ka ba.

- Fagebardhé, more shoké, ju kjoshi,

Se miré hallin po ma diki, burra!

Mana paret s’m’u kané dhimét me 1 dhanun!
Mana, darsmat s’m’u kané dhimét me i bamun!
Ju t’pavllazén, shoké, s’kini qillue,

Kuj po 1 dhimen darsmat pér vlla t’vet?
Ky edhe s’asht, or burra, cub flligshtish,
Miré e njihni, se a daji trimnish.

Qi pér n’dashté me m’pru marren te shpija,
He, ktij Zoti i shkimét hisen e diellit!

E n’pasté menden me na korité fisin,
Gjujma, re, getash me kokérr rrfeje!
Zirma toké, pérjashta n’naté té vorrit!

At be m’Zotin djali por ka ba:

- Kah kam vlla e kah kam motér,
Deksha para, n’u martosha!

Se gjithé grat e Krahinés, ku jané,

Se gjithé vashat e Jutbinés, ku jané,
Bash si motra qi po m’duken.

Dheu m’ka mlue e fat s’i gita vedit,
Po s’e mora Tanushén e krajlit.

E un Tanushén veté e ko’ pa,

Kur kem’ pasé€ bes€¢ me Krajli.

Gja ma t’mir€ s’shef njeri nén ket diell!
Vetulla e saj ndrejt si fiskaja,

Shteku i ballit si shteku i malit,

Kur merr hana me pranue,

Syni i saj si kokrra e gershise,

E ka gerpikun si krahi dallndyshés,
Ftyra e saj si kuget molla n’degg,
Hunda ndrejt si kalemi i Tushés,

Goja e vogél si lula gi shpérthen,
Dhameét e bardhé si gurzit e lumit,

Fill mbas shiut kur po i shndrité dielli,
Qafa e saj si gafa e pllumbit,

Shtati i saj si ‘i shtat ¢etinet,

Misht e dorés porsi rremi i shemshirit.
Atheré djali ma s’a prité pa fol€.
Dorén gojés Muji ja ka vndue,

Ag ma tepér djali a pezmatue.

- Prapou, Mujé, se m’ka ardhé dita e dekés!
- Rend me rend, Mujo, po flasim,

Ka brité t’'madhe plaku Basho Jona.

- S’e kam lané, or shoké, pér mik, pse s’gjeta,
S’e kam lané pér pare, pse nuk pata,
S’e kam lané€ pér vashé, pse nu’ mund hasa,
Ve¢ s’kam dashté veté m’u martue!

- Pa ndigjo, more ti djalé,

Ka folé plaku Osman Aga,

Dité e madhe nesér ka qillue,
Tridheté agé kané me u bashkue,
Tridheté vasha t’1 kané pru,

Njat ma t’'mirén ke me e zgjedhé,
Tridheté agé pér hajr ta bajmé!

S’p’e len djali plakun ma me folé.

- Zoti u vrafté, more agét e Jutbinés!
Po ku a ndie n’mjet tokés e t’qiellés,



119 Se muer vllau motrén e vet?

120 Qi tané bijat e Krahinés ku jané,

121 Tané si motra qi po m’duken.

122 Nji be t’'madhe qi kam ba,

123 Nji be t'madhe n’emén t’Zotit,

124 Njatij t’lumit qi vran e kthiell,

125 Rendon toké e rendon qgiell,

126 Qi, ja martohem me gur e dhe,

127 Ja e kam marré Tanushén e Krajlit.
128 E a ndigjuet, ju agét e Jutbinés?

129 Ndeja kuk si natén e vorrit

130 E n’Krahiné cok s’u martova!

131 Por n’qaf€ m’pag¢i, mori bjeshkét e nalta,
132 Kurrku’ ‘i shtek qi nuk ma lat,

133 Pér me dalun deri n’at Krajli!

134 Kjecé tuj e ba nji hjeksi t’vogél,

135 T’mujshe detit me 1 pri der’ ndér qafa,
136 Me ma dejé krejt ata boré,

137 Sall sa t’dal me qité kunoré,

138 Qaq fort gazin shokét qi po ma vndojné,
139 Ma kané ngjit€ “’taraku i Kotorrit”

140 E frima e gjallé s’u lanka peng pér log!
141 Sa mir€ nama bjeshkét m’i paska gjue!
142 Sa shpejt deti djalin ka ndigjue!

143 E e ka ¢ue nji frimé té forté,

144 E e ka gue nji frimé té xeté,

145 E e ka léshue krejt ren e zezé.

146 Biné ortiget népér gropa,

147 Ushtojné malet si prej motit.

148 Por tri dit e ma s’ka ngjaté,

149 A shkri bora e ka ra n’lume.

150 Por tri javé e ma s’ka ngjaté,

151 Shka e ka ba luma ata t’bardhé?

152 T’bardhét e bjeshkéve krejt e ka mbyté n’det!
153 Lum pér ty, o i madhi zot,

154 C’po kéndojné bylbylat n’mal!

155 C’po lodrojné fmija npér fushé!

156 - Shpejt me dalé te thani,

157 Se ka shpérthye ahi!

158 Atheré djali Mujit i ka thané:

159 - Qetash gjogun, Mujé, ti me ma dhané!
160 Aspak gjogun Muji s’ja ka dhané.

161 Gjogut t’vet né shpiné€ i ka ra

162 Edhe a nisé Tanushén pér me marré.

Kur ka ba Muji m’u dredhé,

Miré po i flet nana e motnueme:

- Po ti ¢’bane, more bir,

Gjogun djalit qi s’ja dhae?

Rrezik djali me ba me e pasé

E n’Krajli gja me ta gjeté,

Sa t’jesh gjallé djalit ja kujton!

Sa shpejt Muji kenka dredhé!

- Ndal, Halil, djalit i ka thané.

Gjogun e vet Muji ja ka dhané

E ‘i msim t’'miré qi ja ka dhané:

- Udha e mbaré té kjofté tash, more vllal
N’megje t’krajlive kur t’bajsh pér me dalg,
Kurrkund kryet gjogut mos me ja ndalé,
Gjogu t’¢on te Vuke Harambashi.
Probatin Vukén veté e kam pas,
“Falémeshndet Muji, thuej, t’ka gue;
Pér nji puné, ti vllath, sot me m’ndimue,
Me m’ndimue me grosh e me shpatg,
Me m’ndimue Tanushén pér me e marré
Atheré djali 1 ka keye gjogut n’shpiné.
- T°’miré€ u pashim, Muji i ka thané.
Ka marré dromin pér Krajli,

Dy heré djalin kurrkush s’e ka pa.
Kalojné male e kalojné lugje,

Kalojné breshté e kalojné ashté,
Kalojné dit e kalojné net,

N’rob t’Zotit kurrkund s’hasin.

Po thot€ dielli:”A ndorja e eme!”

Ka than€ hana:”A ndorja e eme!”
Kané thané orét:”A ndorja e joné!”
Zot, a flet dhija né mal?

Paska folé dhija né mal!

Ca ka qgitun e ka thané?

- Sa t’bajé drité€ ka ndoren dielli,
T’errmen naté€, ka ndoren hana,
Armét e brezit ja rue zanal

Fort Halili m’asht frigue.

- C’asht ky za, - zot, népér ceta?

P’a thue flasin dhité e malit?

- Mos gabo, se s’jem’ dhi malit,

Se na jem’ tri dhi prej shkamit,

Qi rrijmé bashké me zana!

Sa miré djali u ka pérgjegjé:

"’

- Miré p’e di se a logu i zanave

E fjalés suej un nuk i luej!

Syni 1 jem me ndore t’diellit,
Kamba e eme ndorja e hanés,

Erzi i armve ndorja e zanés,

Deka e eme me oré cue!

Kur ka dalé n’bjeshkén ma t’naltén,
Na e ka pa ‘i lum t’gjané e t’gjaté,
I gjat€ ishte det e n’det,

Andej lumet veg e Ipe.

Ka ba gjogut me i dhané uj,

Tre pash gjogu a dredhé pérmbrapa.
Paka ‘i njeri pér buzé shkami.

Sa miré€ ora p’e péveté:

- Kah je nisé, djalo, me shkue?
Ndejshém djali fort qi po i pérgjegjé:
- Pér Krajli ‘i heré jam drejtue,
Der tu Vuku i Harambashit!

Fort ka geshé ajo ora e malit!
Keérkund djali s’po kujtohet,
C’asht aj njeri, qi po i flet.

Sa miré ora e paska msue!

- Pa mba vesh, or djalé i ri,

P’e di miré€, pse kah je dalg,

Se t’kam pa ndér Lugje t’verdha,
Se t’kam dasht€ si syté e ballit,
T’kam ruejté natén, t’kam ruejté ditén,
M’ke pas hije pér mbas trupit.
Aty Vukén ti s’e gje’,

Aj kah mat a dyndé Krajlijet;

Por avitu ‘1 her€ prej mejet!

A p’e shef qat lumé té gjané?
Atje 1 thon€”Te lumi i Tunés”.
Ndale synin n’at breg lumit,

Merr teposhtén der’ tu hijet!

A po i shef do ¢adra t’bardha?
N’mejdis t’tyne ‘i shatorr t’kuq?
Frenin gjogut mos m’ja ndalé,
Fill t’ka cue te e bija e krajlit!

Ora a shduké e hupé né mal,

Djali a shduké e ra né fushé.

A varé dielli me pranue.

Qatheré dita m’konka erré.

Lum pér ty, o i lumi zot,



251 Ke falé ditén me punue,

252 Ka falé natén me pushue!

253 - Ca ka hana, qi s’po del?

254 Kané péveté bylbylat malit.

255 - Pritni pak, more zojt e malit,

256 Ju me kndue, tjetér puné s’keni,

257 Hana sande ka ndollé xané,

258 Ka nji ndore me pércjellé!

259 Ka pérgjegjé dhija né shkam.

260 Qatheré€ djali sa kish ra n’breg t’lumit.
261 Ka lidh€ gjogun mbrendé n’nji imshté,
262 Imshta ishte tané ahishté,

263 Veté shatorret npér muzg t’natés po i lypé.
264 Kur ka mrrijté te cadra e kuge,

265 Qatheré djali por ka ngulé,

266 Ka xané vend pérmbas nji lisit;

267 Rrajét e lisit shpérda n’lumé.

268 Sa fort djali po mérzitet!

269 Ca ka gitun e ka thané?

270 - Po si s’erdh kurr kjo mesnaté?

271 Kur ka falé zotyn mesnatén,

272 Sa urtisht djali qi p’e mésyn!

273 Ma ka xjerré thikén ma t’preftén,

274 Kambadoras asht avité

275 Edhe e pritka nji copé shatorr.

276 Ka ba doré mbrendé me shti,

277 Aty djali ka gabue,

278 Se aty dora ndeshé n’ball t’njerit,

279 Njeri ishte e bija e krajlit.

280 Ka Ishue vasha nji brimé t’keqe

281 Edhe ndejé a cue prej tremet.

282 Treqind ¢ika pr ‘i fjalé jané mbledhé.
283 C’kje kjo britmé Tanushés po 1 thoné,
284 Qi kso vigme kurr s’ke ba?

285 Sa buté vasha u ka pérgjegjun cikavet!
286 Shkoni e bini, mori shoge,

287 Si lugat dishka m’u shti

288 E prej tremet gjumi m’duel!

289 Meiheré cikat kenkan shkepé,

290 Meiheré vasha a ulé me ra

291 E ‘i unaz€ n’toké rrotullohet.

292 Shpejt e con Tanusha toket.

293 Kur ka pa ftyrén e djalit:

294 - Po ket ftyré, zot, ku e kam pa,

Qi po m’giet me t’Halilit?!

Tjetér djali s’asht durue:

- Zoti t’vrafté, Tanushés po i thoté,
Po a je nieri qi ke besé?

- T’thashin krahét, more djalé i ri,
Sa fort fell gi paske hi

Treqind shpirtna n’trup me i pasé,
Kurrnja drita s’ta ka xané.

Hajde mbrendé, kopil, po i thoté,
Se ja desim t’dy pérnjiheré,

Ja kem’ pshtue t’dy pérnjiheré.
Sa miré djali nuk po ngutet!

- Ndal nji herg, ¢ikés i ka thané.
E t’'m’ka nxjerré shpatén prej millit.
Ka xéné priten n’shtek t’shatorrit,
Ka Ishue synin rreth oborrit,

Rob i gjallé asajt nuk shifet.
Atheré djali mbrendé ka hi.

E ka marré vasha pér doret,
Shpejt e shpejt te ‘i 0odé 1 prin.
Oda ishte mbushé me pajé.

Tu ‘1 kané zgiedhé ‘i par€ petka ma t’mirat.
T’gjithé ngri n’ari si kokan kané
E Halilit para ja ka shtrue.

- Cou, Halil, shpejto m’u veshé,
Se me t’xané drita qysh je,
T’dyvet krajli veg na pret!

Krejt si ¢ciké djali po dan.

Ka nisé drita me Ibardhé terrin,
Marrtas dielli kenka cue.

Zot, ¢’po bajné cikat e krajlit,

Qi kaq heret kenkan ¢ue?

Po ngarkojné lesh sa ku munden,
Pér me ra deri n’at lumé;

Po shpérndahen gurve t’lumit,
Gurve t’lumit, kah po lajné,

Heré po lajné, heré po kéndojné.
Del Tanusha n’at breg lumit,
Veté e dyta gisht pér gisht,

Vend po xané te gurt e lumit.
Kané qité cikat e e kané pveté:

- Amanet, mori e bukra e dheut,
Po kjo vashé n’doré qysh t’ka ra,
Qi ne pahin krejt na paska marré?!

Syni i saj si syni i zanés,

Balli i saj si balli i hanés,

Shtati i1 saj porsi hala n’bjeshké,
Kurrkund shogen nén ket diell s’e paska!
- Zoti u vrafté, mori treqind cika,

Gja e pashoge s’asht n’ket jeté.
Fukare, e mjera ka qillue,

E ka xané Pasha i Dumlikés,

Por kjo pajé s’ka ku me marrg,

Baba deké e kalbé nén dhe,

Nana mbeté rrugash mbi dhe,

Ja ka msy kullén tatés krajl,

A s’a send ndoi pare me ja falé.
Por ju lani, u pasté Tanusha,

Lani lesh e mos u tallni!

Askurrnja ma s’po e péveté,

Por po lajné lesh gurve t’lumit,

Kush po lan e kush po kjan prej dhimet.
Lum pér ty, o i lumi zot,

Se ¢’do t’bajé krajlica n’at Kotorr!

‘I andérr t’vshtir€ e paska pa,

Paka n’andérr nji tuf€ berresh,

Tufa ishte tregind delesh,

N’mjedis t’tufés nji uk té zi,

Uk 1 zi si ‘1 dash galan.

Tremshem grueja konka cue,

Fill tu krajli konka shkue:

- Cou, bre krajl, ty Zoti té vrafté,

Se nji ¢iké Zoti t’ka falg,

Tjetér djalé n’votér nuk ke

E ge ‘1 motmot me sy nuk e ke pa.
Hypi gjogut, ku t’jet ma i shpejti,

Se ‘1 andér t’vshtiré sonte kam pa.

- Hajre kjofté, i britka krajli.

- Se ishte cue nji uk Jutbinet

E treqind cikat i kish pérda.

Meiheré krajli asht mérthye,

Miré e shtérngon doriné e mejdanit,
Miré shtérngohet me hekurat e shtatit.
Ka marré rrugén, qi ¢con te bregu i Tunés.
Treqind ¢ika qgi po i njehé,

Nji ma tepér qi po i del,

Ajo ma e bukura qi m’ishte ndér shoge.
- Oj Tanushé, lum baba, i ka thané,

Po kjo ¢iké n’doré kah t’ka ra,

Qi n’dynje shogen s’e paska?

- Fukare e ngrata ka gillue,

Tata deké e nana mbeté rrugash,

E ka xané Pasha i Dumlikés

E pa pajé, qygja ka ndodhé,

Fill ka ardhé e ka msy ty,

A s’a send ndoi pare me ja fal¢!
Sa miré krajli asht pshtjellue!
Tash po nisna pér Kotorre t’reja,
Ti me vedi ¢ikén ke me e marré!
Ka dhané emér krajli me bujri:

- Treqind ¢ikat me u shtérngue!
Shpejt meqgaret i kané ngarkue,
Pér Kotorr tek jané fillue.

Asht Tanusha n’t’mramin rresht
Me Halilin gisht pér gisht,

Djali m’gjog, vasha n’dori,

Miré ushtrija qi po i rue.

Kérkund giasé s’po i shofin pér me hikun.
Mbas tri ditsh e mbas tri netsh,

A kapé ceta te Kotorret e reja,
Treqind ¢ika jané shkepé ndér konige,
E ka zgjedhé Tanusha ‘i kullé ma t’mirén,
N’breg t€ detit, pérmbi ‘i shkam,
Dymdheté ketesh kulla e nalté,
Kérkund shogen nuk e kishte.
Treqind hapash kulla e gjané,

T€ tana ballet guri s’Imue,

Anash krejt guri s’latue,

Latue shkami prej mermerit.

Aty gurrat me u flladité,

Aty kopshti me u mahité,

Aty velat me velzue,

Me velzue pér shpiné té detit.

Kur po hin njeri n’at kullg,

Me kujtue se ka ndrrue jeté.

Me Halilin mrendé kané hi,
Paskan ndejé tri dit e net,

As kané hangér, as kané pi.

- Qysh ja bajmé me kthye n’Jutbing?
Sa miré vasha asht kujtue!

- Me i dhané gjogut shpiné e detit.
Na po himé m’nji barké me rrema,

Na po himé m’nji barké me vela;

Ti vozit, un drejto velat!

Na c¢on Zoti ‘i freski t’hollg,

Na i shtyn velat pér Krahinég,

Aty n’breg gjogu na pret,

Se un drue nanés me i kallxue!

| kané dhané gjogut shpinén e detit.
Por ¢’ka ba shkina e Kotorrit?

Kish pa gjogun mjedis valés detit,

Fill te krajli kenka shkue.

- Zoti t’vrafté, krajlit 1 ka thang,

Tash tri dit ¢ika n’Kotorr a ardhé

E as un as ti me sy s’e kemi pa!

- Hajt sa t’duesh, pér n’da¢ me e pa,
Se mue ngaeja kurkund sot s’ma get!
Sa fort shpejt krajlica gadi a ba!

E ka marré rrugén e bregut t’detit

Pér me shkue te kulla e bukur,

Aty m’gjeka kullén xané.

Sa miré zanin, shkina, e ka t’hollue!

- Oj Tanushg, lum nana, m’i ka thirré,
Cilma derén ‘i heré synin ta shof,

Se malli i yt a kah m’con n’tjetér jeté!
A dridhé cika pér mbas deret.

- Po si m’thue, Halil, me ba?

- Cilja derén, n’bafti t’Zotit!

Kurkund zemra s’i ban me shdry derén.
Sa shpejt n’mend i ra ¢ikés edhe ‘i fjalé!
Pa ndigjo, lum nana, i thoté,

Po qysh t’dal, e mjera, derén me ta gilé,
Me ket dergjé, gi shtatin ma ka kputé!
- Hajt, moj bi, lum nana, i thoté,
Veté, t’pasté lokja, e re qi kam kané
E gaso dergje shumheré qi m’ka ra;
Por po t’ap besén e Zotit,

Se ty dergjen nana ta ka shndoshé.
Por ¢ilm derén e mos m’len me pritg,
Se ti nanén nané ke pér ta pasé!

A rrejté bija e zemra hic s’po i rre,
N’bahti t’Zotit, tek ka ra pér shkallésh,
Aspak penin doret s’e ka hjekun,
Aspak velin m’anesh s’e ka tretun
Edhe derén nanés ja paska ¢ilun.

Po, por nana s’ish kené nané,



471 Ish kené bishé gi hate drangujt.

472 Kur ka pa shkina Sokol Halilin,

473 A dredhé mrapésht si dredhet gjarpni.
474 - Zoti t’vrafté, moj bi, si t’paska vra!
475 P’a me cuba kullen e ke mbush¢&?

476 Edhe derén e ka shkrepé,

477 Fill tu krajli tek a shkue.

478 - Ke mbame, Krajl Kapedane!

479 T’kané ardhé cubat e Jutbinés

480 E ty kullat t’1 kané zaptue,

481 Erzin marré, cikat shnjerzue!

482 - T’u thafté goja! C’je kah thue?

483 Ka brité t’'madhe Shkjau i Kotorrit

484 Edhe ftyra zjarm i paska marrun.

485 Shpejt konka shterngue

486 E e rrethueka krejt bregun e detit

487 E e ka msye kullén e shkamit.

488 - Hi¢ s’po i nepet djalit me gindrue.

489 T’dy pér krahit krajli 1 ka kapun.

490 - Si m’shnjerzove kshtu, Tanushé€, mjeré baba!
491 Qysh me ndejé me cuba té Jutbinés?
492 N’burgje t’fella Halilin e ka ndry,

493 Rrugén e madhe Tanushés ja ka dhané.
494 Qetash udha e maré t’kjofté, mori bi,
495 Se kto jané rrugat, gi ke dashté me marré!
496 E ruej se e msy tjetér derén e shpisé,
497 Se babés e vedit ja ke mbyllé me ferré!
498 Qatheré vajin ka marré c¢ika e rrugén,
499 Ka marré gjamén e fort po gjamon,

500 Krejt e mjeron rrugén, kah po shkon.
501 Kané dalé gjindja me veshtrue ata vaj,
502 As me iu avité kurrkush nuk po guxon,
503 Kaq rojé t’'madhe krajli 1 kishte vu.

504 Kur ka mrrijté te kryet e Kotorrit,

505 Miré p’e ndalé Jovani e p’e pveté.

506 - C’a kta vaj, Tanushé&, lum motra, i thoté,
507 Se kso britmet kurr nuk kemi ndi!

508 Ktheu njiheré e t’himé mbrend€ né shpi,
509 Ty dishka po deshtka sot me t’gjeté!
510 - S’ke pse mton, Jovan, pér me dredhue,
511 Rob kané xané Halilin e Mujit

512 E mue rrugat tata m’i ka dhané,

513 Ma pér t’gjallé te shpija mos me kthye!

514 - Po ty, bi, hjeksiné kush ta ka ba?



515 - At mos pritsha, Jovan, me kané!

516 Nana qi m’paditi.

517 Por amanet, Jovan, ta paca lang,

518 Nji fjalé Mujit tu dera me ja gue,

519 Qi me i ra mbrapa Halilit sa ma paré,
520 Ndryshej djali n’burgje t’u ka kalbé!
521 Miré Jovani e ka drejtue:

522 - Uné Muyjit shtek as gjurmé s’1 di,

523 Por e ka ksajt nji bij Krahinet,

524 E ka kullén shi né krye t’Kotorrit,

525 Derén e re, t’'ndreqme sivjet.

526 Fill tu dera Jovani e ka pércjellé

527 E tu dera gruen e paskan hasé,

528 Kah po kthete me buliré prej kronit.
529 - Shka t’ka gjet€, Tanushé-motra?

530 - Mue m’ka gjeté shka mos t’gjetét kushi:
531 Tata rrugat m’i ka dhang,

532 Derén e shpisé ma mos me e msye,
533 Rob m’kané xané at Halilin e Muyjit;
534 Tutem, djali ka sharrue,

535 Po s’erdh Muji pér me e pshtue.

536 Grue prej fisit gi kish kané.

537 Sa meiheré ja shndoshka zemrén:

538 - Qi n’kjofté Muji 1 gjallé e pér té gjallg,
539 Sot tri dit t’ka pri me qité kunoré.

540 E ka gjeté nji njeri beset,

541 Meiheré Muijit natén ja ka nisun.

542 N’nesret nadje djali a kapé tu kulla,
543 Nji kah nji krejt punét ja kallxon Mujit.
544 T’madhe burri paska nisé me geshé:
545 - A t’kam thané, taraku i1 Kotorrit,

546 Se Kotorret kané me ta hangér kryet!
547 Mos me m’ardhé marrja e Jutbinés,
548 Tybe n’Zotin kambén nuk e luejta!

549 A dalé trimi n€ beden t’kullés,

550 Me ‘i kushtrim ka thirré Jutbiné e Krahiné:
551 - Pér nji puné, gi sot ka ndodhé,

552 “Kushtrim, djalé, pér me cetue!”

553 Meiheré trimat kenkan mbledhé.

554 - Hajre, Mujé, kané qité agét e kané thané.
555 - S’kam shka u thom, more agét e mij,
556 Ve¢ m’koriti Sokole Halili!

557 E kané xané mbrendé né Kotorre t’reja,

558 Qi tybe n’Zotin mbrapa n’i bie,



559 Mos me m’ardhé marrja e Jutbinés!

560 Me u shtérngue, burra, si t’'mundi,

561 Se dita e dekés ma e vshtiré ndryshej nuk vjen!
562 Treqind agét miré jané shtérngue,

563 Kané ba ashtat trimat me ushtue,

564 Kané ba lumet trimat m’u turbllue,
565 Kané ba gjogat trimat me flurue

566 E t’jané kapé te Kotorret e reja.

567 N’shevariné t’detit kur kané ra,

568 Npér rané t’detit Muji i ka shpérda:
569 - Ver me gojé mos guxo kush me ba!
570 Sa miré agét jané mshehé e t’gjith pa za po rrijné
o571 T¢€ lumét na pér Zotin t’lumin,

572 Se shum njeri kenka mbledhé

573 Ndér ato Kotorre t’reja!

574 Me kushtrim krajli i ka thirré,

575 Tané Kotorri tu kisha jané ra.

576 Dité e dielle si m’kish qillue,

577 N’mjedis t’logut nji djalé i ri,

578 Hekrat duersh, bugagité kambésh,

579 Aj asht Halil Aga i zi,

580 Mbaré Kotorret me ta gi po geshen.
581 Mbet e i foli Krajle Kapedani:

582 - A p’e shef, Halil, dekén me sy?

583 Kurr ma ngusht, Halil, a thue, je kané?
584 Sa kuvend burrash djali paska shtrue:
585 - Pa nigjo, more Krajle Kapedane!

586 S’a ngusht njeri deri n’dité té dekés,
587 Deka vjen mbas mikut t’pre,

588 Deka vjen mbas besés s’thyeme,

589 A ‘i kue buké mos t’kesh pér mik.

590 Sa ma ngusht, krajli, qi ka kané,

591 Qaqg ma liré Zoti ma ka ba!

592 - Fjaln e mbrame, n’e pag, pér me folé,
593 Se ty jeta m’njat hu t’u ka sosé!

594 - Zoti t’vrafté, bre Krajle Kapedani,
595 Se Zoti e di, per ka e ke ngulé at hu!
596 Pesé dekika liri pér me m’dhané!

597 Tjetér t’'miré ne t’parét nu’ na kané lané,
598 Kurrnja nesh ve¢ mos me deké né t’shtrueme,
599 Por me shpata m’u pre tuj kéndue.

600 Sa burrnisht krajli e ka gue!

601 - Gjithé sa t’duesh, Halil, me kndue!

602 Edhe duert miré ja shpengojné,



603 Ja kané dhané lahutén n’doré.

604 Kurkush djalin vesht s’und e ka marrg,
605 Krejt p’e kndon kangén n’gjuhé té parve:
606 “E kshtu drita e mbrame m’paska ardhun - 0!
607 Dielli xané e majet xané!

608 Ku e laté ndoren, more diell?

609 Ku e ke ndoren, mori zané?

610 P’a kjo a besa, qi m’patét dhan&?

611 A po m’gjegjesh, more diell?

612 Pash njat drité, qi t’flakron n’ballé,
613 Amanet ta paca lang,

614 Amanet pér t'mramen heré!

615 Keérkoe bjeshkén krep e m’krep,

616 Kérkoi mrizet gjithku jané,

617 Ndezi ashtat anemané,

618 Zirjau gjumin orve n’mal,

619 Zanés s’madhe falémeshndet,

620 Thuej: ”Halili getash mbet!”

621 Ka flurue nji zog prej malit,

622 U ndal Zogu n’degé té nji ahit.

623 - Amanet, more zogu i malit,

624 A ke flatra me flutrue?

625 Pash njat degé, ku rri pushue,

626 Falémeshndet Gjeto Basho Mujit!

627 E ate gjumi n’e pasté xané,

628 Kurr kryet shndosh-o mos e ¢ofté!

629 Pér n’kjofté bjeshkve kah ¢eton,

630 Kurr te shpija shndosh mos vofté!

631 E pér n’kjofté kund ksajt tuj ndi,

632 Kurr ma ngusht vedin s’e di!

633 Qaty Muji pér fushé a dalé

634 E e ka ha nji piskamé t’madhe,

635 Jané shemé kullat der’ n’themele!

636 E t’a trandun deti me hi mbrendé,

637 Kané gjimue malet, si pér mot t’lig,
638 Kurrnja trimat nuk p’e lan€ me hiké.
639 Lufté e rrebté aty gi po bahet,

640 Me dhambé trimat duen shoshojné me shkye,
641 Me dhambé gjogat duen shoshojné me marré.
642 Notojné kurmat fellé né det,

643 Notojné trupat népér gjak,

644 Hig s’po lodhet Gjeto Basho Muji.
645 Sa fell€ trimi m’paska hi!

646 - Ruej, bre Mujg, se krajlin po ma carté,



647 Fort ka britun Sokole Halili,

648 Zgidhmi kush prangat prej dore,
649 Se kam ba be n’t’lumin zot,

650 Qe ky hu shpirtin me ja marré!

651 Muji djalin e ka shpengue.

652 A turré djali si i térbue,

653 Gjallé me doré krajlin ka xané,

654 Me shpiné n’hu ditt i mbaroi.

655 Qatheré burrat kané rroké unat,
656 Shpejt qyteti ka marré zjarr,

657 Ka marré zjarr krejt n’fund e n’maje.
658 Sa fort Muji m’asht térbue!

659 Aspak dhimbé trimi s’po ka,

660 As pér kulla gi rrenohen,

661 As pér t’dekun qi shkrumbohen,
662 As pér fmij mbrendé kah po digjen.
663 Tri heré dielli ka pranue,

664 Tri heré hana ka ague,

665 Kurkund zjarmi me pushue.

666 Kur ka ba trimi me dredhé,

667 Kenka sjellé prej Kotorresh t’reja:
668 - A po ndieni, mori troje té rrenueme?
669 Drumi i juej pér tokeé é det.

670 Kushdo t’pvesé pér toké e det:

671 “Po pse krajli u ka lané shkret?”
672 Trathtoi biné, thoni, nana e vet!
673 Ka nxjerré Mujin vllan e vet!

674 Muer Halili ‘1 vashé mbeté shkret!
2. Zanafilla

Kérkimi mbi kété pjesé té vyer té epikés shqgiptare nisi me dallimin se emri i gjeneralit
Germanus Anici éshté i afért fonetikisht me emra dhe patronime paraardhésish mitiké dhe
heronjsh kéngésh epike, madje ai i lidh sé bashku ndérkohé gé aférsité mes tyre jané
pérndryshe té pashpjegueshme. Njékohésisht emri dhe historia e gruas sé tij, Matasuntés
(Mathasuenta)® korrespondojné me informacionet mé té pérgjithshme té transmetuara mbi
heroinén Tanushé té tradités shqgiptaro-sllave.

Germanusi éshté i vetmi prej familjes sé Justinit, qé ka pasur pasardhés mashkulloré dhe
trashégimtarét e tij té shumté - né brezin e paré mjaft té lidhur me provincén e Ilirikut - mund

2 Pér mé shumé mbi historiné e Matasuntés, shih né: Martindale J. R., et al. The prosopography of the later
roman empire Ill. New York : Cambridge University Press, 1992, fq 851-2, (mé tej PLRE IlI).



té kené vazhduar té jetojné dhe té drejtojné iliro-arbérit deri né momentin e Krijimit té
poemave.® Gjithashtu “Germanus” &shté ndér emrat e pakté* & mund té keté dhéné formén
diminutive “Gegé€”, emér i antropologjisé sé€ krishteré shqiptare, etnonim i shqiptaréve té
vendosur mbi lumin Shkumbin, dhe ndoshta etnonimi i méhershém i té gjithé shqiptaréve,
pérderisa apelativi “toské” mé té cilin quhen shqiptarét n€ jug, iu éshté mbiveshur pa dyshim
voné, dhe fillimisht si emértim fetar.” Gegé Lazi, éshté njékohésisht konsideruar i pari mitik i
njé pjese té malésoréve malazezé sipas kujtesés sé pérbashkét tradicionale té disa fiseve
shqiptaro-veriore dhe malazeze.® Kéta té fundit e quajné pérndryshe, Gojko. Né eposin e
myslimanéve sllavé, njé ndér heronjté mé té réndésishém éshté Alija Perzelez (Gjerzelez)
ndérsa né kéngét shqgiptare quhet Gjergj Elez Alia. Trajta “Gjerz” pérbéhet nga fonema té
emrit Germanus dhe mund té jeté diminutivi i kétij té fundit, dhe njékohésisht, patronimi
“Lezi/Elezi” i Gjerzit, korrespondon me até “Lazi” t&€ Gegés, ndaj mund té besohet se t€ dy
sintagmat jané variante gjuhésore gé i referohen té njéjtit hero té tradités sé pérbashkét. Pér sa
i pérket trajtés shqiptare “Gjergj”, mund té jeté rietimologjizim i trajtés gé ndeshim sot né
epikén e sllavéve muslimané, i pérftuar ndér bashkésité shqiptare ku ndonjéheré shtohet
fonema e paré né fund té diminutivit t& emrit t& méhershém qé ka pésuar kontraktimin,” ose
pérndryshe heroi dhe emri i tij, jané kompozuar prej njé ndérthurjeje té antroponimeve dhe
gjesteve té Germanusit me njé hero té mépasshém kéngésh té quajtur Gjorg.

Ekzistojné edhe paralelizma té tjera mes emrit dhe historisé sé Germanusit me ato té
personazheve té tjeré té kujtesés popullore. Né legjendat e Currajt t&¢ Epérm i pari dhe
themeluesi i bashkésisé emértohet Gjesh,® gé duhet t& jeté edhe emri i méhershém i heroit t&
kéngés “Martesa ¢ Halilit”, ndérsa né njé poemé greke mjaft té afért dhe nénshtresa e sé cilés i
pérket t& njéjtit burim; heroi quhet Khartzianis (Xaptliovng),® emér gé sic poema e ka
zanafillén edhe né historiné e Germanusit. Njélloj né njé pjesé té shtuar mé voné né gjestet e
heroit frank Roland, t& emértuar pérgjithésisht “Episodi i Baligantit™'® mes personazheve té

3 Prej gruas sé paré Pasarés, Germanusi kishte tre fémijé; Justinén, Justinin dhe Justinianin. Pas vdekjes sé
Pasarés, u martua me Matasuntén, rreth viteve 549-550 dhe princesha i lindi njé djalé té treté, Germanusin e ri.
Trashégimtarét e Germanusit besohet se vijojné té paktén deri né shekullin VIII, me Patriarkun Germanus I i
Konstandinopojés (T r., 742). Déshmohet se né momentet e fundit té jetés familja e Patriarkut Germanus ishte
mjaft e réndésishme né Perandoriné Bizantine, dhe éshté e mundur qé té keté vijuar ende. Né: Stephenson P.
The Byzantine World. London ; New York : Routledge, 2010, fq13 ; fq 20, shén. 41.

4 Njé i dyté mund té jeté Gregor.

> Né pérgjithési shqiptarét e veriut i kané quajtur fginjét e tyre sllavé ortodoksé me etnonimin “shkja” por kur
jané pyetur njé shekull mé paré specifikisht mbi shqiptarét ortodoksé jané pérgjigjur me fjalén “toské” dhe nuk
mund té keté dyshim se éshté pikérisht forma diminuitive e hershme e shqgipes pér emértimin e késaj feje.
Sipas Edith Durham njé bashkébisedues katolik i éshté pérgjigjur se shqiptarét né jug, “nuk jané katoliké (ose té
krishteré; “christians” né origjinalin anglisht), por Toské”. Shih né: Durham E. High Albania. London: Edward
Arnold, 1909, fq 27.

® Durham, 1909, fq 68-9.

7 Shih pér shembull edhe Dominicus > Dodg, si¢ edhe veté Germanus > Gegé.

8 Hylli i Drités. Shkodér : Shtypshkronja frangeskane, 1932, 1, fq 5-12.

? Legrand E., Pernot H. Trois chansons populaires grecques. Paris : E. Guilmoto, 1904, fq 7-20.

10 Episodi i Baligantit &shté njé pjesé e veganté e « Poemés sé Rolandit », e cila mendohet se mund té jeté
shtuar né njé moment té dyté né gjestet e heroit frank, diku né shekullin XI ose XII. Studiuesit, Henri Grégoire
dhe mé pas Kolé Luka, kané dalluar né kété pjesé njé numér sinjifikativ toponimesh té Arbérisé. Shih né: Vehbiu
A., “Rolandi né Epir“, Peizazhe té Fjalés, 2009, [né web] http://peizazhe.com/2009/10/23/rolandi-ne-epir/ [01.
02. 2013] ; Sinani S. Tradita Gojore Si Etnotekst: Studime Pér Etno-Folkloristiké Krahasimtare. Tirané: Naimi,



tjeré dhe toponimeve té huazuara prej tradités arbére éshté ruajtur edhe kujtimi i Germanusit, i
09911

quajtur aty; “Hermans duka i Trakisé
Patronimi “Anici” ka mjaft aférsi me até t€ dy véllezé€rve, Muj dhe Halil, i dhéné mé sé
shumti né¢ kéngét sllave, n€ formén “Hrnjici”. Me siguri mbiemri éshté transmetuar népérmjet
shqipes “enjici” ose “€njici” dhe mé pas éshté pérftuar si “hrnjici”, fillimisht n€ kéngét
sllavojugore.*?

Matasunta, e shogja e Germanusit, ka njé emér té afért me até té Tanushés, dhe té dhénat e
pérgjithshme té kujtesés orale ballkanike mbi princeshén e Talirit, dallohet pa véshtirési se
korrespondojné me ato té historisé sé princeshés italiane. Evoluimi gjuhésor i emrit mund té
jeté kryer me ndérmjetésimin e antroponimit té vjetér shqiptar, Tanush, me shumé gjasa
shqipérimi 1 Athanasius apo sérish i Matias. Pra mundet gé dy fonemat e para té emrit
gjermanik té kené réné (proces aferezik) dhe pjesa tjetér, Tasunta, éshté modifikuar nén
ndikimin e emrit Tanush ose drejtpérsédrejti né njé proces (metatezik) lehtésimi té artikulimit
té fjalés, t€ ngjashém pér shembull me kalimin “imperator” > “mbret”.

Né vargjet [366:369] té kéngés “Martesa e Halilit” shpjegohet se princesha éshté vajzé e
vetme (Krajli nuk ka tjetér djalé né votér) dhe né vargun e fundit 674 se Halili martohet me
njé vashé té mbetur shkreté. Rréfimi i epikés éshté i njéjté me historiné e shkruar; né
momentin e martesés Matasuntés i kishin vdekur té gjithé té aférmit, i ati Eutariku, véllai
Atalariku dhe e éma Amalasunta, dhe kishte mbetur e vetmja trashégimtare e mbretit
Teodorik™ dhe e derés mbretérore gote t¢ Amalve, qé sipas legjendave gjermanike e kishte
origjinén prej peréndisé Wodan/Odin. Dihet prej kéngéve té tjera shqgiptare dhe boshnjake se
mbretéria e té atit té Tanushés éshté Taliri, ndérsa kryegendra e tij Kotorret e rea, ose Ravni
Kotorri.** Cka korrespondon me historiné e Matasuntés, e cila ka lindur dhe jetuar né
kryeqytetin e gotéve Ravenén, ndérsa familja e saj mbretéronte mbi Italiné. Veté epiteti “c

2012, fq 164. Pér mé shumé mbi datimet e ndryshme té Episodit té Baligandit, shih: Palumbo G. “La matiére
rolandienne” né: Henrard N., ed. Cinquante ans d'études épiques: actes du Colloque anniversaire de la Société
Rencesvals (Liéges, 19-20 ao(it 2005). Geneve: Droz, 2008, fq 223-262.

" “Hermans li dux de Trace”, né: Gautier L., et al. La Chanson De Roland: Texte Critique, Accompagné D'une
Traduction Nouvelle Et Précédé D'une Introduction Historique. Tours : A. Mame et fils, 1872, vg. 3042.”

© Gjaté kalimit nga latinishtja e vjetér ose protoshgipja né shqgipe, “Anici” duhet té keté evoluar né “enjici” ose
énjici, (shih edhe angelus > éngjéll, amita > emt&). Enjtur/Enjtur né shqipen e sotme nénkupton “zmadhim /
fryrje” dhe trajta e saj e periudhés sé Antikitetit ka pasur kuptimin “I madh” pérderisa ka dhéné atékohé emrin
e dités sé katért té javés, dités sé Enjte apo dités té Té Madhit, e cila i rezervohet né gjuhét fginje Hyut kryesor
té panteonit parakristian. Anici mund té keté gené pérvegse njé titull né shqipe, edhe njé patronim, pasi
déshmohen emra “tipiké” iliré té parafért me té si¢; Annaius/Annacus, sipas: Wilkes J. J. The lllyrians. Oxford ;
Cambridge : Blackwell, 1992, fq 74.

 Teodoriku i Madh (Theodoricus; 453-526), gjyshi i Matasuntés, né vitin 493, né krye té ostrogotéve pushtoi
Ravenén, dhe themeloi njé mbretéri té fugishme qé pérfshinte troje prej Dalmacisé deri né Spanjé. Mbreti vdiq
né vitin 529 dhe pas tij Italia u drejtua prej sé bijés, Amalasuntés dhe djalit té saj, Atalarikut. | shoqi i
Amalasuntés dhe ati i Matasuntés, princi Eutarik, kishte vdekur pak kohé pérpara Teodorikut. Shih pér mé
shumé né: Martindale J. R., et al. The Prosopography of the Later Roman Empire Il, AD 395-527. New York :
Cambridge University Press, 1980, fq 1077-1084; fq 65. (mé tej PLRE ).

% Skendi S. Albanian and South Slavic Oral Epic Poetry. Philadelphia : American Folklore Society, 1954, fq 115.



rea” i kéngés shqiptare éshté sipas Stavro Skendit i prejardhur etimologjikisht prej toponimit
Ravni,** dhe po shtojmé mé tej; prej emrit t& qytetit t&é Ravenés.

Germanusi dhe Matasunta u martuan né Kostandinopojé né vitin 549 ose 550, pasi kishin
mbetur té ve prej bashkéshortéve té paré, Pasarés dhe Vitigit'®, dhe megjithése ky éshté i
gjithé informacioni i ruajtur mbi martesén e tyre, sérish kéto té dhéna té pakta duket se nuk
kané aférsi me ato té kéngeés.

Por me njé lexim mé té vémendshém mes vargjeve, kuptohet se rréfimi mbéshtetet né
pothuajse té gjithé historiné e déshmuar té jetés sé Germanusit. Pas formulés apo Kklishesé
hyrése, “Lum pér ty, o i lumi zot!” prej vargut té dyté; “Fort po shndrité njaj diell e pak po
xe”; déftohet i njéjti fenomen natyror me té cilin Prokopi nis historiné e kryengritjes sé
ushtrisé bizantine né vitin 535 né Afriké dhe ndérhyrjen e Germanusit pér ta shuar até. Né
fundin e kéngés, shkuarja né hu e armikut - njé ményré vrasjeje e huaj dhe e pandeshur gjetiu
né traditén epike shqgiptare - korrespondon me dénimin e prijésit t& kryengritjes sé dyté
antibizantine, Maksiminusit, prej dardanit pikérisht pér thyerje té besés, si¢ edhe aludohet né
njé varg té vendosur mjaft afér. Ky éshté edhe episodi i fundit i njohur i géndrimit té prijésit
dardan né Afriké. Pérshkrimi i mésymjes sé cadrés té kuqge dhe ¢adrave té bardha ku ndodhej
Tanusha, i pérngjan episodit té pushtimit t& kampit t& Stotzas'’ - prijésit té kryengritjes sé paré
- dhe ngjyrat e dhéna jané ato té veshjeve té komandantéve dhe ushtaréve bizantiné né
shekullin VI, me té cilat duhet me shumé gjasa té visheshin edhe veté ¢adrat e kryengritésve.
Kérkesa e gjogut prej Halilit, pasi ai mund té ndodhet né rrezik né Krajli; i referohet rrezikut
né té cilin u ndodh gjenerali dardan gjaté luftimeve kundér kryengritésve, ku kali i tij u vra,
dhe Germanusi shpétoi prej ndihmés nga luftétarét e Gardés, té cilét i kaluan njé kalé té dyté.
Episodi i pazakonté gjaté takimit té paré té dy té dashuruarve; vendosja e ¢cuditshme e heroit
pér té ruajtur shtegun e shatorreve ndérkohé qé vasha po e pret, i pérngjan episodit njélloj jo
té zakonté té ndodhur pas pushtimit té kampit té Stotzés, kur Germanusi i shogéruar nga pak
luftétaré u detyrua té bénte rojé né hyrje té kampit armik pér ta mbrojtur prej kundérsulmit té
mundshém ndérsa luftétarét e tjeré t€é dhéné pas plackés nuk e dégjonin mé. Akuzat e
rapsodéve ndaj Mujit pér beqariné e gjaté té Halilit, jané té ngjashme me ato té déshmuara
kundér Teodorés, gruas sé Justinianit, prej Prokopit. Perandoresha, né armigési me
Germanusin pengonte lidhjen martesore té tij dhe té fémijéve me fisnikériné bizantine té
kohés. Mésymja e kullés ku ndodheshin Tanusha dhe i dashuri i saj, prej shkémbit, i pérngjan
asaj té Antiokisé po prej njé shkémbi nga ushtrité e shahut pers Kosro 1.

 Ibid.

'® pgr Pasarén nuk déshmohet né historiografiné bizantine vetém fakti se kishte gené mé paré gruaja e
Germanusit dhe néna e tre fémijéve té tij; ndérsa mbreti Vitigi sundoi mbi gjysmén veriore té Italisé prej vitit
536 deri né 540. Ishte njé luftétar i dalluar pér triméri gjaté luftérave té Teodorikut té Madh dhe pérpara se té
kurorézohej kishte gené njé prej komandantéve té ushtrisé né Italiné qéndrore. Pér té pérforcuar pozicionin né
krye té gjermanikéve u martua me Matasuntén, me shumé gjasa kundér déshirés sé princeshés atékohé shumé
mé e re né moshé. Né vitin 540 iu dorézua Belisarit, i cili me gjithé té shogen i dérgoi né Kostandinopojg, ku
Justiniani i mikpriti dhe i dha Vitigit titullin e Patricit. Mbreti i gotéve vdiq dy vjet mé pas, né vitin 542. Pér mé
shumé mbi mbretin got shih: PLRE lll, fq 1382-7.

7y zgjodh transliterimi i grafemave greke té emrit 2totlag, (dhe emrave té tjeré) pér arsye se emri i
kryengritésit bizantin, dhe ata té kundérshtaréve té tjerg, jané marré prej gjuhés greke né poemat e para; dhe
né kété ményré mund té kuptohet mé miré evoluimi dhe forma e sotme e tyre. Pér mé shumé mbi prijésin e
kryengritésve shih: PLRE Ill, fq 1199-2000.



Aty ku ngjarjet e rréfyera jané té aférta me ato té ruajtura né kronikat bizantine; njélloj edhe
onomastika éshté e pérafért. Pérve¢ mbiemrit Hérnjici té heroit dhe emrit té Tanushés;
toponimi Kotorret korrespondon me emrin e kryegendrés sé Afrikés veriore, Kartagon; pjesa e
dyté e toponimit Lugjet e Verdha na kujton ngjyrén e tokés né Afriké dhe né veté shkretétirén
e fushébetejés né Scalae Vetere ku ndodhi pérballja me Stotzén, si¢c edhe ka aférsi gjuhésore
me formén e ruajtur prej kujtesés tradicionale. Emri Jera korrespondon me até té aleatéve
herulé té Stotzés gjaté té njéjtés betejé, ashtu si¢ fjalét dhe ndérhyrja e personazhit né kéngé.
Numri tregind i répérsitur disa heré pér trupat e Mujit apo shogérueseve té Tanushés, éshté i
njéjté me até té shogéruesve té Germanusit né Antioki.

Né pérgjithési té dhénat e disponuara sot mbi jetén e gjeneralit dardan jané transmetuar prej
kronikave té historianit bizantin Prokopi i Cezaresé.'® Vepra e tij mé e réndésishme Mbi
Luftérat (gr.,Yzép v moréuwv Adyoi; lat. De Bellis) e cila rréfen fushatat ushtarake té
ndérmarra prej bizantinéve gjaté mbretérimit té Justinianit t¢ Madh, éshté e ndaré né teté libra;
| dhe Il mbi luftén kundér perséve; 111 dhe IV, mbi luftén vandalike; V, VI, VII mbi luftén
gotike (té shtaté té parat té€ botuara me shumé gjasa sé bashku rreth vitit 551) dhe VIII, njé
histori e té gjithé konflikteve mé té vona gé autori nuk i kishte vendosur né shtaté veprat apo
veprén e paré. Kjo kroniké e fundit datohet né vitin 553. Teté kronikat quhen pérndryshe sipas
gjuhés latine; Persico | dhe I1; Vandalico | dhe Il, dhe Gotico I, 1, 11, IV. Prokopi ka shkruar
rreth vitit 550 njé vepér t€ nénté; “Anekdotén” e emértuar prej transkriptuesve latin€ “Historia
Sekrete” (Historia Arcana), né té cilén trajtonte subjekte delikate qé nuk mundte ti pérmendte
né librat e méparshém; pérgjithésisht gjeste té palavdishme apo thjesht kritika dhe akuza
ndonjéheré té pavérteta, ndaj Justinianit, Teodorés, Belisarit dhe Antonias, gruas sé kétij té
fundit. Megjithése pér arsye té kuptueshme, Anekdota nuk u publikua prej autorit - i cili
besohet se mendonte ta bénte kété pas vdekjes sé Justinianit - fatmirésisht kronika éshté
ruajtur, dhe ka gené e njohur pér eruditét e mesjetés sé hershme.™®

Gjaté studimit té€ “De Bello Vandalico I” u vuné re paralelizma té tjera té theksuara dhe mjaft
domethénése té kéngés me elementé té vecanté té historisé té betejave té bizantinéve kundér
Mbretérisé Vandale té Afrikés Veriore; té cilat jané té lidhura me Germanusin vetém prej
faktit se i paraprijné mbérritjes sé tij né vend. Udhétimi i Halilit, nén mbrojtjen e hyjve
pagané, ndalesa né Bjeshkén Ma’t’naltén pér tu informuar prej Orés, dredhimi ndaj pyetjeve
té saj, informacioni i marré se Vuku nuk ndodhej né Krajli, dhe se duhej shkuar né vendin e
quajtur Hijet; mé pas udhétimi né lumin e Tunés qé pérshkruhet si “i gjaté det e mé det”, dhe
“me ujé gé nuk pihet prej gjogut”; dhe né fund ndalesa né “bregun e lumit” i pérngjajné né
ményré mjaft domethénése itinerarit té ushtrisé bizantine prej Kostandinopojés né bregdetin
afrikan. Sipas kapitujve té méparshém té De Bello Vandalico I; fushata ndaj mbretérisé

'8 p&r njé biografi té shkurtér: PLRE IIl, fq 1060-6. Idem: Evans, 2005, fq 98-100.

¥ pgr njé pérmbledhje té jetés sé kronistit bizantin dhe pér shpjegime té métejshme mbi veprén e tij, shih:
PLRE Ill, fg 1064; idem: Evans J. A. S. The Emperor Justinian and the Byzantine Empire. London ; Westport ;
Conn : Greenwood Press, 2005, fq 99. Vepra e Prokopit (De Bellis, Anecdota, dhe De Aedificiis) u konsultua né
anglisht dhe origjinalin gregisht, né: Procopius, Dewing H. B., transl. Procopius with an English translation by
H.B. Dewing. London : W. Heinemann; New York : The Macmillan co., 1914-1940, 7 vol. Pér ndarjen né
nénkapituj, éshté ndjekur ményra mé e thjeshté e: Remacle P. “Procope” L'antiquité grecque et latine du
moyen age [né web] “http://remacle.org/bloodwolf/historiens/procope/ [04.11.2013]



vandale u vendos vetém pasi njé klerik afrikan déshmoi se kishte paré né éndérr qé Zoti e
mbéshteste até; flota bizantine e drejtuar nga Belisari ndaloi fillimisht afér malit t& Etnés né
Siciliné gote pér tu informuar mbi vazhdimin e udhétimit; Prokopi i dérguar né fshehtési né
Sirakuzé mundi t& mésojé se mbreti vandal Gelimer?®® nuk ndodhej né Kartago por ishte né
brendatoké né vendbanimin Hermione; flota vijoi udhétimin duke kaluar mes dy deteve
Tuskan (Tirene) dhe Adriatik, mé pas afér Melités (Maltés); vijoi né detin Tuskan dhe né fund
u ankorua né bregun libian. Té gjitha informacionet toponomike té Prokopit jané transformuar
né trajtat e dhéna prej kéngés. Udhétimi i menduar prej dy té rinjve me varké né det ndérsa
gjogu duhej ti ndigte nga toka éshté ai i Belisarit drejt Kartagos, gjaté té cilit ushtria dhe flota
pérparuan njékohésisht pa u larguar nga njéra-tjetra. Dhe né fund kérkesa e Halilit drejtuar
Krajle Kapedanit pér njé lahuté, qé t¢ mund té kéndojé pér heré té fundit njé kéngé
amanetesh, éshté e njéjté me kérkesén e fundit té mbretit vandal Gelimer drejtuar komandantit
té rrethuesve té tij.

Me dallimin e kontekstit historik dhe letrar né té cilin éshté mbéshtetur njé pjesé e
konsiderueshme e poemés fillestare prej nga buron kénga e transkriptuar, u kuptua mé tej se
edhe shumé elementé mé té paqgarté, pasi mé tepér té mjegulluar, e kané zanafillén gjithashtu
né kéto dy hapésira té historisé sé shekullit VI; né (1) konfliktin bizantino-vandal, dhe (2)
jetén e Germanusit.

2.1. Lufta bizantino-vandale

Menjéheré né vargjet qé pasojné formulén hyrése ndeshen elementé té ndérrthurur té betejave
té ndryshme té luftuara né Afriké prej bizantinéve té Belisarit dhe Germanusit.

Sipas veprés sé Prokopit; lufta kundér Mbretérisé VVandale u nis prej Justinianit, i cili mundi té
gjejé njé casus belli né konfliktet dinastike mes dy pjesétaréve té familjes mbretérore;
Gelimerit dhe Hilderikut. Megjithé déshirén e perandorit fillimisht fushata dukej e pamundur
pér tu realizuar; Paria e Bizantit dhe ushtarakét nuk e mbéshtesnin ndérkohé gé lufta e gjaté
kundér perséve sapo ishte ndalur prej njé traktati pageje té pashpresuar. N& emér té
kundérshtuesve, prefekti Johani i Kapadokisé i shpjegoi Justinianit véshtirésité e ndérmarrjes
dhe pamundésiné e mbajtjes sé pushtuar té Afrikés pér njé kohé té gjaté: Mé paré bizantinét
kishin humbur beteja kundér vandaléve, vendi ishte né njé distancé shumé té largét nga
Kostandinopoja, ushtarét do té lodheshin prej udhétimit, dhe kur té zbarkonin né Afrikén
veriore do té pérballeshin me forca mé t& médha né numér dhe luftétaré mé té motivuar gé
mbronin vendin dhe popullin e tyre. Edhe nése fitonin, bizantinét nuk mund ta mbanin gjaté
nén sundim Afrikén, pér sa kohé Sigilia dhe Italia ishin né duart e gjermanikéve goté. Ndérsa
nése humbnin; pérveg turpit té disfatés, vandalét nuk do té ndaleshin por do té hakmerreshin
duke vijuar luftén né trojet e Bizantit.** Fjalét e Johanit e béné perandorin té rimendohej dhe

2% pér mé shumé mbi historiné e mbretit vandal: PLRE I, fq 506-8.
*! pe Bello Vandalico I, 10, 2 (mé tej BV).



té ndalte pérgatitjet pér fushatén deri né ditén kur njé Klerik i krishteré i Afrikés veriore, Pauli,
u paraqit pérpara tij, pér ti transmetuar fjalé té théna né éndérr nga Zoti.

“Zoti, mé¢ tha kéto fjalé: Do t€ jem me ty gjaté luftimeve, dhe do t’ia nénshtroj
3522

Afrikén perandorisé t€nde
Atékohé njé pjesé e miré e banoréve té Afrikés veriore, si ish-qytetaré té Perandorisé Romake,
i pérkisnin Kishés sé krishteré romane ndérsa vandalét besonin doktrinén e Ariusit.

“Pasi dégjoi fjalét e priftit Justinianit ju rindez déshira e méparshme; ai
grumbulloi ushtarét, ekipoi anijet, pérgatiti armét dhe ushgimet, dhe urdhéroi
Belisarin té béhej gati pér tu nisur pér né Afriks.”?

Pérpara fushatés sé ushtrisé bizantine Mbretéria Vandale ndodhej né véshtirési nga dy
kryengritje, né Libi dhe né ishullin e Sardenjés; né ndezjen e té cilave kishte ndihmuar edhe
veté perandori dardan. Trupat mé té mira té gjermanikéve nuk ndodheshin né Afriké, por nén
drejtimin e princit Tzazon (tlalwv) ishin dérguar pér t€ rivéné nén kontroll Sardenjén dhe
mposhtur kryengritésit e drejtuar nga prijési Godas. Ushtria e Belisarit e formuar prej dhjeté
mijé kémbésorésh dhe pesémijé kalorésish bashké me armét, ushgimin dhe materialet u nisén
né njé floté prej gindra anijesh transporti dhe néntédhjeté e dy anijesh luftarake, té quajtura
dromon ( dpoudg), fjalé bizantine qé né origjiné kishte domethénien “vrap .

“Dhe ata kishin gjithashtu anije luftarake té pérgatitura pér luftime né det,
néntédhjeté e dy té tilla, gé kishin njé rresht rremash dhe ishin t&¢ mbuluara né
kuverté, né ményré qé njerézit qé i jepnin rremave, nése ishte e mundur té mos
rrezikoheshin prej gjuajtjeve té armikut. Anije té tilla jané quajtur dromoné prej
njerézve té kohés, pasi mund té arrijné njé shpejtési shumé té madhe.” 24

Pérpara nisjes Patriarku Epifan bekoi anijen admirale, dhe luftétarét u pérshendetén prej
popullit t¢ Kostandinopojés dhe Justinianit. Fillimisht flota ndaloi né gytetin Perinthos® ku
Belisari imbarkoi kuaj, gé i ishin dhuruar prej Justinianit.

“Né¢ até vend gjenerali mori si dhuraté prej perandorit njé¢ numér jashtézakonisht
té madh kuajsh prej kullotave mbretérore qé mbahen né tokén e Trakisé.”?°

Pér té evituar shpérndarjen e flotés, Belisari urdhéroi té lyheshin me té kuge njé pjesé e velave
té tre anijeve pararojé; anijes admirale, dhe dy anijeve té transportit gé¢ mbartnin bagazhet e
saj, ndérkohé gé mbi pupén e tyre vendosi llamba qé t¢ mund té dalloheshin edhe gjaté
natés.’ Mé pas vijuan ndalesa té tjera né skajet e Ballkanit jugor dhe né ishullin e Sicilisé. Pér
arsye té mungesés sé erés, pjesa e udhétimit prej vendit té fundit ku ankoruan né Ballkan,
ishullit Zante, dhe Sicilisé, u krye pér njé kohé té stérgjaté, rreth gjashtémbédhjeté dité, derisa

21d,, 10, 3.

% Ibid.

*1d., 12,2

> Marmara Ereglisi, né Turginé Evropiane.
BV, 1, 12, 30.

?1d., 13, 1.



mé né fund flota arriti né ishull dhe u fsheh né “njé vend té shkreté afér malit Ema.”*® Ndérsa
priste i fshehur; Belisari dérgoi né Sirakuzé veté kronistin, Prokopin, me njé anije ndihmése
pér té bleré ushgime dhe me misionin pér tu informuar mbi kundérshtarét afrikané. Sicilia i
pérkiste atékohé Mbretérisé Gote té drejtuar nga Amalasunta, dhe vetém anijet tregtare
bizantine mund té hynin né portet e Italisé sipas njé marréveshje té lidhur mes Justinainit dhe
mbretéreshés. Prokopi realizoi me sukses misionin gé i ishte caktuar; u informua prej
shérbyesit t€ njé té njohuri - qé sapo ishte kthyer nga Kartagua - se vandalét ishin té
papérgatitur dhe nuk Kishin asnjé dijeni pér flotén luftarake té nisur kundér tyre nga
Kostandinopoja.

“Gelimeri, pa pasur asnjé dyshim mbi armiqté e tij dhe pa u kujdesur pér Kartagon
dhe vendet e tjera po géndronte né Hermione, qé éshté né Bizacium,? katér dité
larg prej bregut, késhtu qé ishte e mundur pér ta gé té lundronin pa u frikésuar nga
véshtirésité dhe té ankoroheshin kudo gé do ti ¢onte era”.*
Prokopi béri té hipte né anije shérbyesin, duke e génjyer, dhe u rikthye menjéheré bashké me
té afér Etnés ku e prisnin bizantinét. Pasi e falénderoi, Belisari urdhéroi nisjen; flota udhétoi
prané dy ishujve té arkipelagut maltez; Gaulus (Gozo) dhe Melita (Malta), u vijua né detin
Tuskan (Tirene), késaj here me ndihmén e erérave mesdhetare, dhe né fund anijet u ankoruan
né brigjet e Afrikés,

“Dhe pasi i léshuan velat menjéheré ata prekén ishujt Gaulus dhe Melita, té cilat
shénojné kufirin midis deteve Adriatik dhe Tuskan. Atje u ngrit njé eré e forté nga
lindja gé té nesérmen e dérgoi flotén drejt bregut libian, né njé vend té cilin
romanét e quajné Caput Vada.”*

Pasi zbarkuan né Caput Vada,** vendbanimi i paré Syllectus®® u mor prej njé trupe té vogél té
komanduar nga oficieri Boraides.

“Ata iu afruan gytezés né muzg dhe e kaluan natén té fshehur né njé luginé. Por
herét né agim pasi ndeshén fshataré gé shkonin né qytezé me karroca, hyné
bashké me ta fshehurazi dhe pa asnjé mundim morén né zotérim qytetin.”>*

Pas marrjes sé Syllectus, Belisari nisi marshimin pér né Kartago duke dérguar si pararojé
treqind luftétaré té drejtuar nga oficeri me origjiné armene, Johani,*® dhe duke zhvendosur né
krah té majté né njé distancé té largét, trupén mé efikase té tij kalorésit aleaté huné masageté,
né ményré gé té mbronin progresin e formacionit gendror. Ndérkohé gé ushtria pérparonte

#1d., 13, 3.

2 Byzacena ishte njé provincé romane né Tuniziné e sotme, ndérsa qyteza e quajtur Hermione éshté e
paidentifikuar.

pérgjaté bregut, flota e anijeve ku ndodheshin marinarét dhe furnizimet u géndronte afér dhe i
ndiqte prej detit.

”Dhe ai urdhéroi marinarét té pérparonin gjithnjé afér me ta dhe té€ mos géndronin
19,36

larg ushtrisé
Gjaté rrugés té mépasshme luftétarét u ndalén rreth pesémbédhjeté milje larg Kartagos, né
vendin e quajtur Grasse, ku ishte ndértuar njé prej pallateve t€ mbretérve vandalé.

“Né até vend ishte njé pallat i sundimtaréve t€ vandaléve, dhe njé kopsht, mé 1
bukuri gé kishim paré ndonjéheré. Sepse ishte i ujitur nga shumé burime dhe me
njé pasuri t& madhe pemésh. Dhe té gjitha plot fruta.”*’

Beteja e paré e réndésishme u luftua né juglindje té Kartagos né njé vend té quajtur Ad
Decium® ku bizantinét fituan mbi tre formacione kundérshtare. Fillimisht princi vandal
Amatas, véllai i mbretit Gelimer, me njé trupé té vogél té ushtrisé sé Kartagos u pérball me
treqind kalorésit e Johan armenit, ndérsa mé pas ushtrité e princit Gibamond, nipit té
Gelimerit, dhe ajo e veté mbretit luftuan kundér masagetéve dhe trupés sé Belisarit:

“Amatas erdhi né Decimum rreth mesdités, pérpara kohe, ndérsa ne té gjithé dhe
ushtria vandale ishim larg, duke gabuar jo vetém pér arsye té mosarritjes né kohén
e duhur, por edhe sepse la né Kartago trupén e vandaléve, té cilét i urdhéroi gé té
vinin né Decium sa mé shpejt té ishte e mundur, ndérkohé gé ai me pak luftétaré,
dhe jo mé t& mirét e ushtrisé, luftoi me Johanin. Ai vrau dymbé&dhjeté nga njerézit
mé té miré gé luftonin né radhét e para, dhe ai veté ra, pasi e tregoi veten burré
trim né kété betejé.”39

Pas vdekjes té princit Amatas; vandalét qé vraponin drejt Kartagos kthyen pas edhe té gjithé
luftétarét e tjeré qé po ju vinin né ndihmé prej kryeqytetit. Ushtarét e Johanit i ndogén deri né
aférsi t&¢ mureve dhe vrané njé numér té madh prej armigve qé térhigeshin té paorganizuar.
Gjithashtu edhe dy trupat e Gibamundit dhe Gelimerit nuk i rezistuan pérballjes me pjesén
tjetér té kalorésve sé Belisarit.

“Belisari 1 la gruan e tij dhe kampin e fortifikuar kémbésoris€, dhe veté pérparoi
me kalorésiné. Pasi nuk ju duk e favorshme té rrezikonte njé angazhim me té
gjithé ushtriné por mendoi se ishte mé miré té pérballej fillimisht me kalorésit dhe
té kuptonte késhtu forcén e armikut.”*°

Mbreti Gelimer u térhog me pjesén e mbetur té ushtrisé vandale pérgjaté rrugés gé shkonte
drejt shkretétirés t&¢ Numidisé. Aty vendosi kampin né njé vend té quajtur Bulla*'.

*Bv, 1,17, 1.

% Njé piké orientimi, dhjeté milje romane larg Kartagos.

“d., 19, 1.

o Regia Bulla, né Tunizi.



“Tashmé vandalét nxituan, jo né Kartago ose Byzancium, prej nga kishin ardhur,
9942

por né fushén e Bullés dhe né€ rrugén qé€ t€ gon brenda Numidisé.
Prokopi e vijon kronikén duke shkruar se fatkegésité gé po iu ndodhnin vandaléve ishin né njé
faré ményre shpagimi i fatit pér mizorité e kryera nga mbretérit e méparshém vandalé kundér
romanéve dhe veganérisht pér masakrén e urdhéruar nga mbreti Gizerik ndaj banoréve té
ishullit Zacynthe (Zante):

“Gizeriku mé paré kishte sulmuar Peloponezin dhe ishte pérpjekur té marré
Tenarén, por u zmbraps me humbje té shumta té njerézve té tij; ndaj duke gené i
mbushur me zemérim shkoi né Zacynthe ku vrau té gjithé ata gé ndeshi dhe
skllavéroi peséqind veté prej parisé. Kur ishte né mes té Adriatikut i preu trupat e
tyre né copa t& vogla dhe i hodhi né det pa hezitimin mé t& voglél.”*

Pas fitores bizantinét mbérritén pérpara Kartagos, flota u ankorua né ligenin e Tunizit,
marinarét zbarkuan, ju bashkuan luftétaréve té Belisarit dhe hyné né kryeqytetin vandal,
portat e té cilit u ishin hapur prej vendasve romané.

&2Prej fushés sé Bullés, Gelimeri nisi njé lajmétar né Sardenjé pér té informuar té véllain
Tzazon se, Amatas dhe Gibamundi kishin réné,** dhe pér gjendjen e réndé né té cilén ndodhej
tashmé populli i tyre. Né letér i kérkoi té kthehet pér té mposhtur armiqté dhe rifituar trojet e
pushtuara ose pérndryshe: “pér té ndaré sé bashku dhembjen e humbjes sé gjithckaje.”*

“Kur kjo letér iu soll Tzazos dhe ai jua béri té ditur pérmbajtjen e saj vandaléve,
nuk kishte mes tyre vec vaj dhe déshpérim, megjithése jo né ményré té hapur, por
ata e pérmbajtén dhembjen aq sa mundén dhe ua fshehén lajmin banoréve té
ishullit, vetém kur ishin mes njéri-tjetrit vajtonin fatin e tyre té keq.”*

Pasi rregulluan si mundén drejtimin e Sardenjés; Tzazo dhe luftétarét e tij kaluan né kontinent
dhe iu bashkuan vandaléve té tjeré né fushén e Bullés.

“Gelimer dhe Tzazo hodhén armét dhe géndronin té pérqafuar pa e léshuar njéri
tjetrin, pa nxjerré asnjé fjalé; ata nuk ishin né gjendje té bénin asgjé tjetér pérvecse
té shtréngonin duart dhe té vajtonin; secili prej vandaléve té Gelimerit pérgafonte
diké prej té ardhurve nga Sardenja dhe bénte té njéjtén gjé. Ata géndruan pér njé
kohé té gjaté té pandaré dhe u ngushélluan sa mundén né kété ményré, dhe asnjé
prej burrave té Gelimerit nuk mendoi té pyesé pér Godan (pasi fati i tanishém i
tyre i kishte gjunjézuar dhe béré qé té konsideronin gjéra té tilla gé dukeshin mé
paré shumé té réndésishme si té ishin krejtésisht té papérfillshme), as ata gé kishin
ardhur nga Sardenja nuk u munduan té pyesin mbi ngjarjet né Libi. Pasi veté ajo
cka shihnin ishte e mjaftueshme pér té kuptuar se ¢faré kishte ndodhur. Ata as nuk

pérmendnin graté dhe fémijét e tyre, té bindur se kushdo gé nuk shihnin aty kishte
vdekur ose kishte réné né duart e armiqve. Késhtu ndodhén kéto ngjarje "’

Vandalét u pérgatitén pér té luftuar dhe pérparuan drejt Kartagos. Por Belisari priti disa muaj
pa dalé nga muret e qytetit, dhe vendosi té luftojé vetém né muajin dhjetor té vitit 533. U
luftua prané njé pérroi né njé vend té quajtur Trikamara (Tricamarum); dhe kété heré
gjithashtu beteja u fitua falé kalorésisé bizantine dhe pazotésisé sé Gelimerit. Johan armeni né
krye té Gardés sé Belisarit, té formuar nga kalorés té armatosur réndé, kaloi tri heré pérroin
dhe sulmoi gendrén e ushtrisé kundérshtare duke vraré herén e treté princin Tzazo gé luftonte
né radhét e para mes ushtaréve té tij. Né mbrémje beteja u ndal, ushtrité u kthyen né kampet e
tyre, dhe gjaté natés vandalét u larguan fshehurazi drejt jugperéndimit. Fillimisht ishte
Gelimeri me familjarét dhe shérbyesit gé u nisén drejt Numidisé, dhe mé pas kjo térheqgje e
pamenduar e mbretit detyroi pjesén tjetér té popullit, t¢ mbetur pa udhéheqje, gé té braktisé
kampin. Njé trupé bizantine nén drejtimin e Johanit dhe mé pas veté Belisari iu vuné pas, por
Johani u vra aksidentalisht gjaté pérndjekjes, dhe vandalét mundén té strehoheshin né malin
Papua.®® Kur e mésoi Belisari e ndali ndjekjen dhe iu drejtua qytetit bregdetar Hippos
Regius® pér ta pushtuar, ndérkohé gé urdhéroi rrethimin e vandaléve nga njé trupé nén
drejtimin e fisnikut aleat Faras,* i cili ishte me origjiné prej popullit gjermanik té heruléve.
Né Papua ndodhej njé qytezé e vjetér gjysmé e rrénuar nén zotérimin e mauréve, aleaté té
vandaléve, e cila ishte véshtiré e pushtueshme pér shkak té mbrojtjes natyrore nga shkémbinj
té larté dhe té thepisur. Bizantinét u pérpogén dy heré ta merrnin por pa pasur sukses;
mbrojtésit rezistuan duke ju shkaktuar humbje té rénda. Té rrethuarit géndruan aty pér rreth
tre muaj né kushte té véshtira, duke vuajtur prej kohés té kege dimérore dhe mungesés sé
ushgimit. Si¢ shpjegon autori bizantin; fisnikét gjermaniké kishin jetuar mé paré né pallate
pérrallore mes luksit, festave dhe banketeve, ku shérbeheshin té gjitha té mirat e tokave té
pasura té Afrikés té veriut, ndérkohé gé jetesa e mauréve ishte, pérkundrazi, mjaft e véshtiré.
Ata banonin né kasolle té vogla, ku flinin pértoké, ose mbi njé lékuré kafshe nése ishin mé té
pasur, dhe nuk e njihnin pérdorimin e verés, bukés dhe ushgimeve té tjera té zgjedhura té
Mesdheut t& késaj periudhe.®® Faras i informuar mbi véshtirésité né t& cilét ndodheshin
vandalét, i dérgoi njé letér Gelimerit mé ané té sé cilés i kérkonte qé té pranonte té dorézohej;
Belisari ishte angazhuar se perandori do ta trajtonte sipas rangut té tij, i kishte rezervuar njé
vend né senat, do ti jepte titullin e Patricit dhe njé feud té madh né Anatoli. Gelimeri iu
pérgjigj me kéto fjalé:

“Ju jam thell€sisht mirénjoh&s pér késhillén gé mé keni dhéné, por mendoj
gjithashtu se mé éshté e pamundur té b&hem skllavi i njé armiku i cili mé ka sjellé
fatkegési, pér té cilin do té lusja Zotin té vendoste drejtési nése Ai do té mé
dégjonte; njé armik gé megjithése nuk ka pésuar asnjé té keqe prej meje, as né
vepra qé ti kené sjellé vuajtje dhe as né fjalé geé ti keté dégjuar, dhe gé do ti jepnin
justifikimin pér luftén e paprovokuar dhe vendosjen time né kété lloj mjerimi, ka

* Ibid

*® Masivi Edough, sot né shtetin e Algjerisé.

9 Sot, Annaba, né Algjeri.

sjellé kundér meje Belisarin prej nuk e di se ku. Dhe megjithaté nuk éshté e
pamundur, gé njélloj edhe ai, i cili éshté ve¢ njé njeri megjithése perandor, té
pésojé digka té cilén nuk e ka déshiruar. Sa pér mua, nuk mundem mé té shkruaj,
gjendja e réndé ku ndodhem mi ka marré té gjitha mendimet. Ndaj paci fatin e
bardhé i dashur Faras; dhe mé dérgoni njé harpé, njé copé buké dhe njé shami ju
lutem™>?

Princi herul e pyeti lajmétarin pér kuptimin e fjaléve té fundit, dhe ai shpjegoi se mbreti
déshironte njé copé buké, pasi nuk kishte ngréné té tillé prej kohés gé ndodhej né Papua,
shamia i duhej pér té fshiré syté gé i ishin irrituar dhe énjtur nga ajri i papastér i vendit, dhe
harpén pér arsye se;

“duke gené njé harpist i miré¢ kishte kompozuar njé kéngé pér fatkeqésité qé i
kishin réné mbi krye dhe déshironte té shogéronte vajtimin me tingujt e harpés.”™

Fara ia plotésoi té tre kérkesat; nisi gjithcka ishte déshiruar dhe vijoi ta mbante rrethimin sic
mé paré. Gelimeri dhe mbrojtésit pranuan té dorézohen tek bizantinét kur dimrit po i vinte
fundi, rreth marsit té vitit 534. Sipas kronisitit Gelimeri pranoi té braktisé pérfundimisht luftén
ditén kur pa nipin e tij té vogél dhe njé djalé maur té gjakoseshin pér njé émbélsiré té gatuar
me pak misér gé néna e djalit maur kishte mundur té shtjerré né doré. Pas dorézimit, Belisari
dhe mé pas Justiniani i trajtuan vandalét dhe Gelimerin me mirési ashtu si¢ ishte premtuar nga
Fara. Mbretit iu dhurua njé feud i madh né Anatoli, por titulli i patricit u kushtézua me
braktisjen e fesé ariane, kusht qé nuk u pranua.®*

Gjaté dy viteve té mépasshme, Belisari u vendos né krye té fushatés sé re kundér Mbretérisé
Gote té Italisé, ndérsa bizantinét e drejtuar prej Solomonit, guvernatorit té ri té Afrikés,
vazhduan té luftojné dhe fitojné beteja kundér mauréve né jug.

2.2. Historia e Germanusit

Né vitin 536 ndodhi kryengritja e paré e ushtaréve bizantiné né Afriké, gé u pérpogén té
largonin drejtuesit ushtaraké dhe civilé bizantiné dhe té krijonin njé zotérim té pavarur. Né
kronikén e Prokopit, historia e Germanusit dhe e konflikteve mes bizantinéve né Afrikén
Veriore gjaté vitit 536, nis me fjalét e méposhtme:

“Dhe até vit ndodhi oguri mé 1 tmerrshém. Dielli e shpérndante dritén e tij pa
shkélgim, ashtu si héna, pérgjaté gjithé vitit, dhe dukej mé shumé si njé diell i
eklipsuar, pasi rrezet gé derdhte nuk ishin té kthjelléta ashtu si¢ jané zakonisht.
Dhe prej kohés kur kjo gjé ndodhi njerézit nuk ishin té liré as prej luftés as prej
murtajés as prej gjérave té tjera gé sjellin vdekjen>

>1d., 6, 4.
>1d., 6, 4.

Arsyeja kryesore e zemérimit té kryengritésve ishte vendimi pér mbajtjen si proné shtetérore
té tokés sé fituar né Afriké dhe mosndarja e saj mes ushtaréve. Ata u vendosén, si vandalét mé
paré, né fushén e Bullés, ku zgjodhén pér prijés Stotzén, i cili kishte gené mé paré njé prej
truprojave té gjeneralit Martin. Me kalimin e kohés, me kryengritésit u bashkuan ushtaré té
tjeré bizanting, vendasit vandalé, ish-skllevér té liruar, dhe trupat gjermanike té ushtrisé
perandorake, gé ishin irrituar prej ndalimit t¢ praktikave fetare ariane nga Solomoni. Belisari
u rikthye né Afrike, luftoi kundér tyre né betején e Mesambresé®® dhe késaj here fitorja i
buzégeshi gjithashtu gjeneralit t&¢ madh bizantin. Trupat e tij i sulmuan kryengritésit ndérsa
ishin ende duke u pozicionuar dhe i detyruan té braktisin kampin e té térhigen né provincén e
Numidisé. Por patén vetém pak humbje né luftétaré, ndaj arritén té riformojné lehtésisht
radhét dhe té korrin fitore kundér njésive ushtarake bizantine né provincén e Numidisé.
Ndérkohé edhe né Sigiliné e sapopushtuar ushtarét bizantiné nisén té kryengriheshin, ndaj
Belisari u largua pér né ishull.

Ndérsa situata né Afriké pérkegésohej mé tej, Justiniani vendosi té dérgojé Germanusin té
shogéruar vetém nga njé trupé e pakét né numér, pasi mendonte se pjesa e ushtrisé e mbetur
besnike duhet té mjaftonte pér té shuar kryengritjen. Kur mbérriti né kryegendér Germanusi
verifikoi regjistrat me emrat e ushtaréve dhe vérejti se vetém njé e treta e tyre kishin mbetur
né Kartago dhe né qytetet e tjeré ndérsa shumica i ishte bashkuar Stotzés. Gjaté dimrit té
kalimviteve 536-537 gjenerali dardan u pérpoq té riformojé njé ushtri g¢ mund t’ju
kundérvihej kryengritésve dhe me ané té bisedimeve dhe pagimit té rrogave té vonuara béri
pér vete dhe risolli né radhét e ushtrisé besnike njé pjesé té miré té té larguarve. Né vitin 537
Stotza i shgetésuar prej dezertimeve vendosi gé té marshojé kundér kryeqytetit dhe ti mposhté
pérfundimisht bizantinét, por kur u ndodhén pérpara tyre, né njé vend afér detit,>’ luftétarét e
tij e detyruan té térhigej sérish drejt Numidise.

Kryengritésit ishin marré vesh me ushtaré té& Germanusit dhe besonin se njé pjesé e miré do ti
braktisnin oficerét - si¢ kishte ndodhur edhe né beteja té méparshme - dhe né kété ményré
fitorja dhe marrja e Kartagos do té ishte e lehté. Por ndérsa té dy trupat ishin rreshtuar pér tu
pérballur, bizantinét i kuptuan pritshmérité e kundérshtaréve dhe Germanusi pérparoi né
sheshin e betejés pér t’iu drejtuar té dy ushtrive me kété fjalim, gé rréfen disi edhe mbi veté
historiné e familjes sé justinéve:

“Nuk ka asnjé lloj vérejtje miq luftétaré q€ mund t’ia béni me té drejté perandorit.
Besoj se asnjé prej jush nuk e mohon se ishte ai gé ju pranoi ashtu si¢ erdhét prej
ngastrave, me vetém njé torbé dhe njé tuniké té shkurtér secili, dhe ju solli té
gjithéve né Bizant, dhe ju béri kag té fugishém sa shteti roman sot éshté né duart
tuaja. Ju, té mirave té tij i jeni pérgjigjur jo vetém me fyerje té uléta, por i keni
shkaktuar me duart tuaja edhe té gjitha té zezat qé veté i dini mé miré. Duke
dashur gé vetém kujtimi i tyre té jeté pérgjithnjé me ju, ai i ka térhequr akuzat pér
té gjithé krimet gé keni kryer, dhe ka kérkuar gé té mbetet vetém turpi pér cka
keni béré. Késhtu éshté e arsyeshme qé pasi éshté sjellé né kété ményré, ju té

kuptoni sérish se ¢’éshté besa dhe ta rimendoni marréziné tuaj. Kur pendimi vjen
né kohén e duhur tek ata gé kané gabuar, zakoni e do gé té démtuarit té béhen mé
té kuptueshém dhe shérbimet gé do té kryen né kohén e duhur, kuptohet do té
sjellin njé emér tjetér pér ata gé jané quajtur mé paré mosmirénjohés. Dhe duhet té
dini miré gjithashtu, se nése tani e tregoni veten krejtésisht besniké ndaj
perandorit nuk do té mbetet asnjé kujtim prej asaj qé ka ndodhur mé paré. Sepse
éshté né natyrén e gjérave qé cdo akt té gjykohet prej njerézve sipas rezultatit
pérfundimtar dhe ndérsa njé gabim i méparshém nuk mund té zhbéhet kurrg,
megjithaté nése korrigjohet nga gjeste mé té mira prej atyre gé e kané kryer, ata
do t& marrin shpérblimin e duhur té heshtjes dhe harresés. Pér mé tepér, nése tani
veproni me mospérfillje né detyrén tuaj kundrejt kétyre té pabeséve, edhe pse mé
pas do té luftoni né shumé luftéra né emér té romanéve dhe shpesh do té fitoni
mbi armiqté, ju kurré nuk do té shiheni si besniké té perandorit sic mund té
tregoheni sot. Pasi ata gé fitojné vlerésim pikérisht né ¢éshtjen ku mé paré kané
gabuar do té fitojné pérgjithnjé njé falje té vérteté. Secili nga ju mund té arsyetojé
né kété ményré né lidhje me perandorin. Por pér sa mé pérket, uné nuk ju kam
béré asnjé padrejtési dhe ju kam trajtuar me mirési né té gjitha ményrat, dhe tani
pérballé rrezikut déshiroj t’ju kérkoj juve té gjithéve vetém njé gjé; askush té€ mos
luftojé me armiqté kundér déshirés sé tij. Nése ndonjéri déshiron t’ju bashkohet,
atéheré le té shkojé né cast me gjithé armét e tij né kampin armik duke na béré
kété nder té vetém, gé ashtu si¢ ka vendosur té mos na e béjé té kegen pas
krahéve, por haptazi. Né té vérteté kjo éshté arsyeja qé po flas kétu, pas ardhjes né
fushébetejé, dhe jo né Kartago; qé t€ mos jem pengesé pér askénd prej atyre qé
duan té dezertojé tek kundérshtarét; kétu té gjithé kané mundési té tregojné pa u
rrezikuar prirjet e tyre ndaj shtetit”®

Germanusi nuk u tradhtua nga askush; fjalét e tij u pritén me brohoritje dhe Stotza u detyrua ti
bashkohej kryengritésve gé kishin filluar té térhigeshin. Ushtria bizantine i ndogi deri né
Numidi, né njé vend qé emértohet Scalae Vetere®® prej Prokopit dhe Cellas Vatari®® sipas
Koripit. Vendi i betejés mendohet se éshté Fedj es Siouda sot né Algjeri.™

Né Scalae Vetere kryengritésve iu ishin bashkuar disa trupa aleatésh mauré, prijésit e té ciléve
kishin kontaktuar edhe me bizantinét pér té premtuar se do té braktisnin radhét e Stotzés dhe
do té luftonin krah tyre. Prokopi - i cili pércjell edhe emrat e dy prej prijésve; Ortaias dhe
laudas - shkruan se né té vérteté synonin t& mos ndérhynin menjéheré né luftime, por té
prisnin pérfundimin e betejés dhe vetém atéheré t’iu bashkoheshin fitimtaréve.

Stotza urdhéroi té sulmohej fillimisht krahu i majté, atje ku shiheshin flamujt e Germanusit,
por aleatét e tij herulé i kérkuan té ndalej dhe t& mésyhej krahu tjetér:

“Herulét e kryengritur qé ishin me t€ nuk e ndogén por u munduan me té gjitha
forcat ta ndalnin duke i théné se ata nuk e njihnin natyrén e forcave qé
komandonte Germanusi, por e dinin se ata gé ishin vendosur né té djathtén armike
nuk kishin asnjé mundési gé t’ju rezistonin. Késhtu qé nése do té€ marshonin
kundér tyre, ata jo vetém qé do té humbin dhe do té zmbrapseshin por gjithashtu
me shumé gjasa do té sillnin péshtjellim edhe né pjesén tjetér té ushtrisé romane,
ndérsa nése sulmonin Germanusin dhe do té zmbrapseshin dhe thyheshin, atéheré
e gjithé kauza e tyre do té shkatérrohej né cast. Dhe Stotza u bind nga kéto fjalé, i
la té tjerét té luftojné kundér Germanusit ndérsa ai dhe luftétarét mé té miré u
drejtuan kundér Johanit®® dhe aty luftuan me t&.”®

Gjaté betejés, ashtu edhe si¢ kishin parashikuar herulét; krahét e djathté té dy ushtrive u thyen
dhe té gjitha trupat hyné né luftim duke u pérzieré dhe ngatérruar né fushébetejé dhe duke
sjellé njé péshtjellim té pérgjithshém. Luftétarét nuk e dallonin mé njéri-tjetrin pasi té dy
formacionet vinin prej ushtrisé bizantine:

“Asnjé nga palét nuk dallonte mé shokét e tyre prej kundérshtaréve. Pasi té gjithé
pérdornin té njéjtén gjuhé dhe té njéjtat armé, dhe ata nuk ndryshonin as né pamje
dhe veshije dhe as né ndonjé gjé tjetér.”®

Germanusi rrezikoi t& humbé jetén ndérsa luftonte né radhét e para me luftétarét e tij. Kali iu
géllua nga njé heshté dhe ushtarét e gardés i erdhén né ndihmé, e rrethuan pér ta mbrojtur mé
miré dhe i dhané njé kalé té dyté.

”Germanusi ra n€ toké dhe u vu né rrezik, dhe do t€ ishte vraré nése truprojat e tij
nuk do ta kishin shpétuar duke formuar njé gardh pérreth tij dhe duke e hipur né
njé kal@ tjetér.”®

Né fund ushtria bizantine fitoi epérsiné dhe sheshbeteja u zhvendos pérpara kampit
kundérshtar. Stotzas me njé trupé té vogél u térhogén drejt mauréve, gé nuk kishin lévizur
ende prej pozicioneve fillestare, dhe ju kérkoi té ndérhyjné pér ti ndihmuar, ashtu si¢ kishin
premtuar mé paré. Ndérkohé bizantinét nuk arrinin fillimisht t& mposhtin mbrojtésit e kampit,
derisa gjenerali dérgoi njé pjesé té trupave gé té sulmonin né befasi prej njé vendi mé té
pambrojtur. Prej atje kaluan gardhin, hyné brenda kampit dhe i detyruan mbrojtésit té
largohen né panik. Pas braktisjes, bizantinét nisén té plackitin cadrat dhe prijési dardan, té
cilin askush nuk e dégjonte mé, u detyrua , "veté me pak luftétaré té géndronte né hyrje té
gardhit t& kampit”® pér té mbrojtur kalimin nga ndonjé kundérsulm i Stotzés dhe mauréve.
Por kéta té fundit e kishin kuptuar se tashmé fati i betejés ishte vendosur ndaj zgjodhén gé t’iu

%2 Johan Troglita, ishte né kété betejé komandanti i njé pjese té trupave té rreshtuara né krahun e djathté
bizantin, ndérsa disa vite mé pas do té béhej Magister Militum i Afrikés. Johani éshté i mirénjohur prej veprés
té dyté té poetit Koripus, Johanidés, e cila éshté krijuar pér té pérkujtuar gjestet dhe fitoret e tij té mépasme né
Afriké. Pér mé shumé, shih edhe: PLRE Ill, fq 644-9.

bashkoheshin fitimtaréve. Té mundur, Stotza, dhe trupa e pasuesve, u térhogén né Mauritani,
ndérsa pjesa tjetér e kryengritésve té mbetur gjallé u dorézuan dhe u falén.

Pas fitores, Afrika veriore géndroi e geté deri né njé kohé té papércaktuar midis viteve 537-
539, kur disa prej ushtarakéve té Kartagos, té pakénaqur nga vonesa e gjaté e pagesés sé
rrogave, komplotuan njé heré té dyté kundér drejtuesve bizantiné té vendit. Germanusi u
informua mbi planet e tyre dhe mbi udhéhegésin e kryengritésve oficerin Maksiminus, por
duke mos dashur ti dénojé dhe me déshirén e ndalimit té njé konflikti t€ ri, e eméroi
Makiminusin oficer té Gardés sé tij, duke e ngritur késhtu né detyré dhe detyruar té lidhet me
betimin gé kryhej prej mbajtésve té kétij funksioni. Megjithaté komploti nuk u shua por vijoi
té pérhapej. Njé dité feste ushtarét e zeméruar nisén revoltén pérpara pallatit t¢ Germanusit
duke thirrur kérkesat gé shteti dhe gjenerali ju duheshin, dhe mé pas iu drejtuan hipodromit té
Kartagos ku me kalimin e kohés ju bashkoheshin gjithnjé e mé shumé té pakénaqur té tjeré.
Germanusi iu kérkoi fshehtas disa prej pjesétaréve té gardés qé té mbikégyrnin Maksiminusin
dhe dérgoi luftétaré té besuar gé té sulmonin hipodromin pérpara se revolta té béhej e
papérballueshme.

“Maksiminusi po géndronte bashké me truprojat e tjeré anash poltronave. Dhe
ndérsa vazhdonin té pinin dikush hyri brenda dhe e njoftoi Germanusin se njé
numér i madh ushtarésh po géndronin té trazuar pérpara portés sé oborrit duke
akuzuar se shteti iu detyrohej né rroga prej njé kohe té gjaté. Ai urdhéroi truprojat
né té cilét kishte mé shumé besim gé té mos ia ndanin syté Maksiminusit, dhe té
mos e linin né€ asnjé ményré t&€ kuptonte se ¢faré po ndodhte.”®’

Trupa e nisur pér né hipodrom fitoi betején e pérgjakur duke vraré shumé prej
kundérshtaréve; Maksiminusi u gjykua, u shpall fajtor pér thyerjen e betimit gé e lidhte me
komandantin, dhe u dénua me vdekje né ményrén e shkuarjes né hu; ndérsa kryengritésit e
tjeré té& mbetur gjallé, nuk u pérndogeén:

“Germanusi nuk e pa té arsyeshme kérkimin e tyre, por ai hetoi nése Maksiminusi,
gé kishte kryer betimin, kishte marré pjesé né komplot. Dhe pasi u provua se
megjithése bénte pjesé né trupén e rojeve té tij, ai kishte vazhduar me planet e tij
akoma mé tepér se mé paré, Germanusi e shkoi né hu afér mureve té Kartagos dhe
né kété ményré e mposhti krejtésisht kryengritjen.”®®

Né vitin 539, gjenerali dardan u rithirr prej Justinianit né Kostandinopojé.

2.2.1. Konflikti me persét

Gjaté betejés té famshme té Darés né vitin 530, njé prej komandantéve té kalorésisé emértohet
Germanus prej Prokopit, por ky i fundit nuk shton mé tepér, ndaj éshté e véshtiré té thuhet me

1d., 18, 2.
% Ibid.



siguri nése béhet fjalé pikérisht pér Germanus Anicin.®® Ndérsa né vitin 540, pas rifillimit t&
luftés lazike, Germanusi u dérgua né Siri pér t’ju kundérvéné ushtrisé sé mbretit Kosro I. E
shogéronte sérish njé trupé e pakét prej treqind luftétarésh, por Justinaini i kishte premtuar se
njé ushtri e vérteté do té vinte né ndihmé pér njé kohé té shkurtér prej Kostandinopojés.

“Perandori Justinian kur mésoi mbi sulmin e perséve, dérgoi atje menjéheré nipin
e tij Germanusin me treqind pasuesé né rrémujé, duke premtuar se pas pak kohe
njé ushtri e madhe do t’ju bashkohej.”"

Pas mbérritjes né Antioki, gytetit mé té réndésishém bizantin qé rrezikohej prej sulmit,
dardani verifikoi fillimisht fortifikimet. Pjesa e rrethuar prej lumit Orontes dhe muret e
vendosura mbi kodra té pjerréta ishin té pakalueshme por persét mund té hynin lehtésisht nga
pika mé e larté e fortesés. Pasi né até vend, pérpara mureve ndodhej njé shkémb i gjeré prej té
cilit luftétarét kundérshtaré mund té kalonin pa shumé véshtirési. Gjenerali u kérkoi
arkitektéve té ndértesave publike gé ta gérmonin shkémbin dhe té krijonin njé hendek mes tij
dhe fortesés, ose té fortifikonin sistemin mbrojtés duke ngritur njé kullé té re, por pér
mungesé té kohés ata nuk mund ti mbaronin punimet pérpara mbérritjes sé perséve, dhe njé
sistem mbrojtés i 1&né pérgjysmé do té déftonte pikén e dobét té fortifikimeve. Luftétarét e
premtuar nga Justiniani vonuan dhe pas njéfaré kohe Germanusi u térhog né Anatoli. Sipas
kronikés; prezenca e té aférmit té perandorit u mendua prej tij dhe antiokasve, se do té
rrezikonte edhe mé tepér pozicionin e qytetit, ndaj e vetmja mundési pér ti shpétuar sulmit
dhe plackitjes, ishte pagimi i njé haraci pér Kosron.

“Pasi njé kohé e gjaté kishte kaluar dhe asnjé ushtri nuk ishte dérguar nga
perandori, as shpresohej se do té vinte, ai filloi té frikésohej se nése Kosro
mésonte gé nipi i perandorit ishte aty, do té konsideronte mé té réndésishme se
cdo gjé tjetér marrjen e Antiokisé dhe kapjen e atij veté, dhe pér kété arsye do té
shpérfillte ¢cdo gjé tjetér dhe do té nisej kundér gytetit me té gjithé ushtriné.
Banorét e Antiokisé gjithashtu kishin kété mendim ndaj mbajtén njé kuvend mbi
kété céshtje né pérfundim té té cilit u duk se zgjidhja mé e mencur ishte ofrimi i
parave pér Kosron, dhe né kété ményré ata do t& shpétonin prej rrezikut.”"*

Shahu pers i rrethoi muret e qytetit dhe iu kérkoi banoréve gé té paguanin njé mijé monedha
ari pér té bleré liriné dhe shpétuar né kété ményré prej mésymjes dhe pushtimit té vendit. Por
antiokasit nuk pranuan dhe “filluan ta fyejné dhe ta pérgeshin até né ményré t& pahijshme.’
Kur i dérguari i Kosros, Pauli, u afrua prané mureve pér té negociuar, u prit me shigjeta gé
nése nuk do té ishte ruajtur né kohé do ta kishin vraré.

“Pér kété shkak Kosro filloi t€ vlonte nga zemérimi dhe vendosi t€ sulmojé muret.
... Trupat mé t€ mira e drejtuan mésymjen kundér pikés mé té larté. Né kété vend
sic pohova mé paré fortifikimet ishin mé t& pambrojturat.””

Pas pushtimit shahu urdhéroi djegien e Antiokisé, ndérsa banorét qé i shpétuan masakrés u
zhvendosén né njé qytet té ri té ndértuar afér kryeqytetit sé sasanidéve, Ktesifonit. Ushtria e
premtuar nga Justiniani do té nisej prej Kostandinopojés vetém njé vit mé pas, nén drejtimin e
Belisarit, dhe lufta me persét do té vazhdohej deri né vitin 545.

2.2.2. Konflikti me mbretériné gote dhe vrasja e Amalasuntés

Pas fitoreve kundér vandaléve né Afriké, bizantinét kérkuan té marrin edhe njé territor té
vogél né Sigili, fortesén Lilybaeum (kepi Lili) qé i pérkiste Mbretérisé Vandale, tashmé té
pérfshiré né perandoriné e Justinianit. Kjo toké i ishte falur mé paré mbretit vandal
Trasamund si pajé e martesés sé tij me princeshén ostrogote Amalfrida, motrén e Teodorikut
té Madh:

“Teodoriku 1 dhuroi gjithashtu motrés sé€ tij njé prej kepeve té Si¢ilisé, té cilat jané
tre, - até gé ata e quajné Lilybaeum, dhe si rezultat i késaj Trasamundi éshté paré
si njé prej sunduesve mé t& fugishém té vandaléve.””

Justiniani i dérgoi njé letér me ané té ambasadoréve Amalasuntés pér ti paragitur kété kérkese,
por mbretéresha iu pérgjigj se e gjithé Sicilia i pérkiste gotéve, ndérkohé gé fshehtésish me
ané té té dérguarve, i propozoi pranimin e vasalitetit ndaj Kostandinopojés pérkundér ndihmés
dhe mundésisé sé strehimit né Bizant, nése ajo do t& humbte konfliktin qé kishte nisur kundér
njé pjese té parisé ostrogote. Mbretéresha, admiruese e kulturés romane, kishte vendosur gé i
biri té shkollohej prej mésuesve sipas ményrés té djemve té rinj romané, por déshira e
Amalasuntés ishte né kundérshtim me politikén e méparshme té Teodorikut, i cili kishte
zgjedhur ti mbante gotét si klasé drejtuese, té veguar nga vendasit e vjetér italiké. Njé pjesé e
Parisé iu kundérvu dhe e detyruan gé té lejojé Atalarikun té edukohet me ményrén e jetesés
gjermanike dhe té rritet sé bashku me moshatarét e tij. Pak kohé pasi Kishte siguruar
mbéshtetjen e perandorit bizantin, Amalasunta u burgos né ishullin Martana té ligenit Bolsena
né Toskané dhe mé pas u vra tradhtisht me urdhin ose lejen e té burrit té saj té ri, Teodadit.
Kjo vrasje do té sillte justifikimin e sulmit dhe pushtimit té Italisé nga gjenerali Belisar.

Né Anekdota, Prokopi shton se vendimi i Teodadit ishte influencuar edhe prej déshirés sé
perandoreshés Teodoré, transmetuar mbretit nga ambasadori bizantin Pjetér. Teodora ishte
shqetésuar nga lajmi se Amalasunta mund té vinte né Kostandinopojé:

“Teodora, duke ditur se ajo ishte njé princeshé me prejardhje t€ famshme, me njé
bukuri té jashtézakonshme dhe tepér e zonja né krijimin e planeve gé realizonin

déshirat e saj, nisi té frikésohet prej aftésive té saj té famshme dhe guximit té saj
té madh, dhe né té njéjtén kohé ajo mendonte mbi pagéndrueshmériné e té shoqit.
Kjo e béri jashtézakonisht xheloze; dhe ajo vendosi té komplotojé pér vdekjen e
rivales sé saj me ané té intrigave.””

2.2.3.Komploti i armenéve

Gjaté viteve 540-548 burimet bizantine heshtin mbi Germanusin. Ai do té pérmendet sérish né
vitin 548, sé bashku me té birin Justinin, gjaté ngjarjeve té komplotit té Artabanit dhe
Arsacesit. Té dy fisnikét me origjiné nga familja e famshme mbretérore armene e Arsacidéve,
sé bashku me pjesétaré té tjeré té elités bizantine planifikuan té vrasin Justinianin dhe
Belisarin, dhe té vendosin Germanusin né fronin e Kostandinopojés. Gjenerali dardan ishte
zeméruar atékohé me té kushéririn pér shkak se Justiniani kishte ndérhyré né ndarjen e
trashégimisé sé véllait té tij, Boriadit, duke favorizuar vajzén e kétij té fundit, dhe jo veté
Germanusin me dy djemté e médhenj, si¢ kishte zgjedhur né testamentin e tij Boriadi.
Arsacesi bisedoi me Justin Germanusin, pasi i kérkoi mé paré té betohej se nuk do ti rréfente
askujt tjetér pérvec té atit, dhe Justini duke respektuar kété betim i tregoi Germanusit pér
propozimin. Ky i fundit nuk pranoi té béhej shkak i vrasjes sé kushéririt, prandaj vuri né djeni
pér komplotin komandantin e gardés sé ekskuibitoréve, Marselin, njé burré té njohur pér
drejtésiné e tij, dhe dy ndér fisnikét mé té respektuar né Kostandinopojé, patricin Konstandin
dhe gjeneralin Buza. Marseli i kérkoi gé té mundésonte praniné e njé prej njerézve té tij né
bisedat mes konspiratoréve, dhe pasi u bind se gjithcka pohohej ishte e vérteté, atéheré ia béri
té ditur komplotin perandorit. Justiniani urdhéroi té arrestoheshin té gjithé té akuzuarit, dhe té
katért; Marseli, Leonti (njeriu i Marselit), Buza dhe Konstandini u detyruan té betohen
pérpara Senatit dhe perandorit pér pafajésiné e Germanusit dhe djalit té tij.”®

“Justiniani mblodhi Senatin né Pallatin né té cilin kryheshin gjykimet, ku pasi
vérejti péshtjellimin e té akuzuarve, kérkoi té pyeteshin Germanusi dhe Justini,
por ata u cliruan nga té gjitha dyshimet me ané té déshmisé sé Marcelit dhe
Leontit té cilét, pasi u betuan, ashtu si¢ Buza dhe Konstandini, gartésuan qé
Germanusi iu kishte théné gjithgka besnikérisht, pa u fshehur asgjé. Germanusi
dhe Justini u deklaruan t€ pafaj shém.””’

Megjithaté Justiniani i zeméruar nisi té akuzojé kushéririn pér vonesén e informimit, por
Marseli e mori fjalén sérish dhe déshmoi edhe njéheré se fajtori pér kété ishte veté ai, gé
kishte kérkuar mé shumé kohé pér hetimet, dhe jo Germanusi. Guximi dhe pranimi i fajit
pérpara perandorit “e béri Marcelin té famshém dhe gé té konsiderohej njé burré ndér mé

2.2.4. Martesa e Germanusit me Matasuntén

Pérpara se té martohej me princeshén gjermanike, Germanusi duhet té keté ndenjur pér njé
kohé té gjaté i ve; si¢ shkruan Prokopi, pér arsye se armigésia e tij me perandoreshén Teodoré
I kishte frikésuar familjet e médha bizantine dhe asnjé prej tyre nuk déshironte té lidhej né
martesé me té, apo me tre fémijét; Justinén, Justinin dhe Justinianin.

“Teodora e urrente kaq shumé sa askush nuk déshironte t€ lidhej me t& né martes¢,
... dhe fémijét e tij mbetén té pamartuar pér aq kohé sa ajo ishte gjallé, ndérsa
vajza e tij Justina géndroi gjithashtu e pamartuar deri né moshén tetémbédhjeté
vjece. Pér kété arsye kur Johani’® u dérgua prej Belisarit me njé mision né
Kostandinopojé, Germanusi ishte detyruar té hyjé né negociata me té, me géllimin
e martesés me vajzén, edhe pse njé aleancé e tillé ishte larg té qenit e
pérshtatshme pér t&.”%

Germanusi dhe Matasunta jané martuar né vitin 549 ose 550 dhe duhet té kené géndruar
bashké pak kohé, njé ose dy vjet, pasi gjenerali dardan ndérroi jeté né vitin 551. Kronisti got
Jordanes shkruan kéto fjalé mbi kété martesé, né kapitujt e fundit té veprés sé tij, Getica:

“Vitigi 1 sjellé né Konstandinopjé u ngrit né rangun e Patricit. N& kété qytet ai
vdig, pasi kaloi dy vjet i rrethuar me gjeste dashamirésie prej perandorit. Pas
vdekjes sé tij, Justiniani martoi té vené e tij me patricin Germanus, véllain e tij.
Prej késaj martese lindi njé djalé i ardhur né jeté pas vdekjes sé té atit, dhe i
quajtur Germanus si ai; dhe ky fémijé, né té cilin ndodhen té bashkuara familjet e
Amaléve dhe Anicéve, sjell akoma sot shpresén se me ndihmén e Zotit kéto dy

familje nuk do t& shuhen kurrg.”®

3. Njgjashmérité

Vargu i dyté i kéngés Martesa e Halilit pércjell klishené e famshme té epikés shqiptare, “Fort
po shndrit njaj diell e pak po xe” e cila pérshkruan prej shekujsh fenomenin natyror me té
cilin Prokopi nis historiné e kryengritjes sé vitit 536. Vargu éshté né té njéjtén kohé edhe
formula nismétare e disa kéngéve té tjera té vjetra shqgiptare. Me té njéjtat fjalé madje
emértohet kénga e paré e transkriptuar prej Ciklit t&€ Kreshnikéve shqiptaré; “Tha, drit ka dal e

dielli nuk ka ra” % njé variant shumé i shkurtér i martesés sé Halilit i mbledhur nga Gustav

Meyer né Mirdité, dhe i botuar né vitin 1897.%° Por né zanafillé béhej fjalé sigurisht pér njé
pérshkrim té ogurit fatkeqésisjellés me té cilin nis historia e heroit té kétij rréfimi.

Kronikat e Prokopit, gé i ka jetuar shumé prej ngjarjeve, jané déshmia mé e réndésishme gé
kemi sot mbi luftén vandalike si dhe mbi episodet e tjera historiké té transmetuara prej kéngés
“Martesa e Halilit”. Pér t€ krijuar poemén e paré prej s€ cilés éshté prejardhur kjo pjesé e
epikés, poetét jané mbéshtetur gjerésisht né veprén e Kronistit bizantin, megjithése kané
pérdorur edhe tekste té tjera té cilat nuk jané ruajtur, ose gé shkruesi i kétyre radhéve nuk ka
mundur ti dallojé. Eshté e kuptueshme gé pérveg librave té Prokopit, né mesjetén e hershme
arbrit kané pasur shumé mé tepér informacion historik mbi té parin e tyre.

Né pjesén [3:41] pérshkruhet njé peizazh diméror; bora ka mbuluar gafat e maleve té
Krahinés, Muji me trimat nuk arrijné ti kalojné ndaj prijési i kreshnikéve i fton né kullén e tij.
Pengesa e kalimit t€ maleve pasohet prej fjaléve té njé vashe té quajtur Jera, té cilén nuk e
hasim askund tjetér né kéngé, por as edhe né epiké. “Mos jané nisé trimat pér me ¢etue, / Qi
ata qafat kurr s’'mund i kalojné! / Ka qité Jera edhe u ka thané: / - O nuk jané, jo, krushq
darsmorég, / Se ata paresh rané n’lumé; / Ka dalé Muji me kreshniké, / A thue ndeshet m ndoi
gja malit” [18:24] ME tej pércillet ideja e pengesés sé shikimit prej “pérzierjes sé frymés sé
re”.

Vargjet transmetojné elementé té zbehur dhe té ndérthurur prej tre episode betejash té luftuara
né Afriké: (1) Betején né Scalae Vetere (2) rrethimin Gelimerit dhe (3) marrjen e qgytetit
Syllectus.

1) Skena ku trimat pérzihen dhe nuk e dallojné mé shoshojné e ka zanafillén né episodin e
mosdallimit té shokéve dhe kundérshtaréve né betején e Scalae Veteres. Ideja e
pakalueshmérisé dhéné né fjalét e Jerés “ata gafat kurr s 'mund i kalojné” i referohet fjaléve té
luftétaréve herulé drejtuar Stotzés gjaté té njéjtés betejé. Aleatét gjermaniké i kérkuan prijésit
té tyre gé té sulmojé krahun e djathté duke i shpjeguar se luftétarét qé ndodheshin né krahun e
drejtuar nga gjenerali dardan duhet té ishte mé té mirét dhe nése sulmi kundér tyre thyhej
atéheré do t& humbnin betején. Emri “Jera” éshté forma e reduktuar né rrjedhén e kohés e
emrit té popullit herul, ndérsa vargu i mépasshém; “ O nuk jané krushg e darsmoré” mund ti
referohet trupave elité nén drejtimin e Germanusit.

2) Peizazhi diméror dhe pérmendja e “qafave” dhe maleve qé nuk mund té kalohen, i
referohet edhe pamundésisé sé luftétaréve té oficerit Fara pér t&€ marré malin “Papua”. Kétu
jané gérshetuar dy ide fillestare pengesash apo pamundésish; ajo pér t& mposhtur krahun e
djathté té ushtrisé besnike bizantine gjaté betejés sé Veteres dhe pamundésia e luftétaréve té
Faras pér té pushtuar fortesén e mauréve. Fara ishte gjithashtu herul, ndaj mbetéza “Jera” i
referohet edhe atij njékohésisht. Né té njéjtat ngjarje; ideja e “frymés” qé pengon dallimin e
shokéve (dhe jo mé ajo e veshjeve dhe pamja e njéjté e ushtaréve!) dhe mé pas vargu “7 ’tané
pér darké Muji i ka ndalé” shprehin mbetézén e rréfimit fillestar mbi véshtirésiné e shikimit

# Neziri Z. Kéngé té kreshnikéve : antologji. Prishtiné : Libri Shkollor, 2009, n. 23.
#1d., fq 253



té Gelimerit prej ajrit té réndé dhe idené e bukés sé falur atij prej Faras. Kjo e dhéné e fundit e
marré prej historisé sé Prokopit dallohet mé miré né vargun 589, né té cilin Halili, (Gelimeri) i
burgosur flet mé gartésisht pér “njé kue buké” qé duhet ti dhurohet mikut. Fjala “ortiqe” né
vargjet [7:8] gjithashtu duhet té jeté mbetéz e pjesézés gé pérshkruante betején e Veteres dhe
transmetonte emrin “Ortaias”.

3) Ndérsa fjala “boré” né vargun 4 i referohet emrit “Boriades” dhe marrjes sé qytetit
Syllectus.

Veté skena dimérore né pjesén e paré té kéngés éshté ndértuar me shumé gjasa duke nisur prej
kétyre dy emrave, si¢ edhe sigurisht prej ngjarjeve té rrethimit t& Gelimerit dhe idesé sé té
ftohtit diméror gé i shtonte vuajtjet e vandaléve dhe mauréve. Me sa kuptohet, antroponimet
“Ortaias” dhe “Boriades” jan€ ruajtur deri né njé moment té transmetimit, dhe mé pas, nén
influencén e tyre dhe ngjarjeve té rrethimit t& Gelimerit, éshté rikrijuar skena dimérore.
Ndérkohé ndérhyrja e personazhit t€¢ “Jerés” dhe fjalét e saj jané ende jo té€ qarta dhe té
miréshtjelluara, pasi rapsodét nuk kané rindértuar duke u nisur prej kétij informacioni gé e ka
humbur njé pjesé té miré té kuptimit fillestar.

Né vargjet [35:37] Muji ndez zjarrin e vatrés dhe i gostit miqté me raki: “Treqind veté priheré
m’u xe”, - Numri “treqind” éshté njé e dhéné gé e ka origjinén né veprén e Prokopit. Kronisti
pérmend dy trupa té tilla luftétarésh; pasuesit gé shogéronin Germanusin né Antioki dhe
pararojén e drejtuar nga Johan armeni gjaté marshimit kundér Kartagos. Arsyeja e hasjes té
shpeshté té njé numri té tillé personazhesh ndér vargjet e tjera, dhe né pérgjithési né kéngét e
kreshnikéve, e ka origjinén prej strukturés organizative té ushtrisé bizantine té kohés, ku njé
prej njésive té saj e quajtur “numerus” ose “tagma” formohej prej rreth treqind ushtaréve.*

Né pjesén e mépasme trimat nisin té kuvendojné mes tyre dhe tema e bisedés té tensionuar do
té jeté martesa e Halilit. Fillimisht Muji gortohet se nuk e ka martuar djalin, vijon njé grindje
mes té dy véllezérve dhe betimi i gjaté i heroit. Mes zénkeés, Halili sgaron se nuk ka dashur
veté té martohet dhe pérshkruan bukuriné e Tanushés me poezing, ndoshta mé magjepsése, té
epikés shqiptare.

Né vargun 50, pérmendet pér heré té paré emri i heroit gendror té kéngés. - Né pasazhin e
méposhtém mbi antroponiminé e eposit té kreshnikéve, studiuesi Frano Prendi i shpjegon me
kéto fjalé origjinén e emrave té Halilit dhe Gjergj Elez Alisé:

“Pjesa mé e madhe e emrave té heronjve mendohet té mos jené huazime té drejtpérdrejta
prej osmanishtes, por kalime kuptimore té emrave té méhershém, pérkthime strukturore té
tyre. Emri i Halilit, qé i kthyer né shqip do té thoté “i bukur”, i pérgjigjet thelbit té
personazhit, gé trashégohet prej kohésh shumé mé té hershme. Né emrin e Gjergj Elez Alisé

# Midis 200 dhe 400 luftétarg, sipas: Bury J. P. History of the later Roman Empire : from the death of
Theodosius | to the death of Justinian (A.D. 395 to A.D. 565), vol. IIl. London : Macmillan, 1926, fq 76. Tagma e
Ekskuibitoréve pérbéhej pérndryshe nga 300 luftétarg, sipas; Treadgold W. T. Byzantium and Its Army, 284-
1081. Stanford : Stanford University Press, 1995, fq 92.



gjymtyra e tij e treté do té thoté «i larté, fisnik», gé gjithashtu vlen pér té theksuar njé tipar qé
» 85

personazhi e kishte para kontakteve me botén e Perandorisé Osmane.
Pra njé nga hipotezat mbi burimin e emrit t& Halilit &shté (a) gé kalimi kuptimor té jeté kryer
prej epitetit “alia” i cili ndeshet ende sot i ngurtésuar né formulén nominative té
Gjerzit/Gjergjit ose (b) pérndryshe origjina éshté prej epitetit “gojen”, duke pasur parasysh se
fjala “gojen”, e cila shogéron shpesh emrin e kétij heroi né kéngét e sllavéve myslimané ka té
njéjtin kuptim me osmanishten “halil”; ka kuptimin “i hijshém”.®® Germanusi mund té jeté
quajtur fillimisht me njé nga sintagmat emér-epitet “Anici fisnik (alia)” ose “Anici i hijshém
(gojen)”, dhe mé pas duke u nisur nga njéra prej tyre kemi sot trajtén “Halil Hérnjci”.

Kundérvénia e dy kreshnikéve e ka zanafillén né konfliktet mes Justinianit dhe Germanusit;
ndoshta né pérballje té padéshmuara gé duhen té kené ndodhur me siguri, pérderisa pér rreth
teté vjet, prej vitit 540 deri né 548, emri i Germanusit nuk haset mé né kronikat e kohés; ose
vetém né ngjarjet e komplotit té armenéve dhe zemérimin mes dy kushérinjve pas ndarjes sé
trashégimisé té Boriadit. Dhe pérve¢ kétyre, sigurisht né informacionin e Prokopit mbi
pengimin e martesave té familjes sé Germanusit nga Teodora.

Fillimisht shprehet njé qortim ndaj Mujit pér beqariné e Halilit, dhe pérmenden djemté dhe
vajzat e moshataréve té heroit, té cilét jané martuar prej kohésh. Njéri prej agéve i drejtohet
Mujit me fjalét : “Qysh Halilin s’e martove? / Jané martue krejt moca e tij, / Djelm e ¢ika
zotyné u ka falé, / Djelt e tyne n’lojé t 'tané jané dalé. / A t'u dhimtén paret pér me i dhané? /
A t’u dhimten darsmat pér me i ba”, [50:55]

Ndérsa mé pas, Halili flet né vetén e treté, qartésisht pér diké tjetér, q€ ai s’e ka 1é€né (dhéné¢)
pér pare, as pér mik, por nuk ka dashur veté té martohet.

“Dorén gojés Muji ja ka vndue, / Aq ma tepér djali a pezmatue. / - Prapou, Mujé, se m’ka
ardhé dita e dekés! / - Rend me rend, Mujo, po flasim, / Ka brité t' madhe plaku Basho Jona. /
S’e kam lané, or shokeé, pér mik, pse s’gjeta / S’e kam lané pér pare, pse nuk pata, / S’e kam
lané pér vashé, pse nu’ mund hasa / Veg s 'kam dashté veté m 'u martue!. [100:108]

Rréfimi pér djemté dhe vajzat (e moshataréve té heroit) e ka zanafillén né déshminé e kronistit
mbi pamundésiné e martesés sé fémijéve té Germanusit me familje té rangut té tyre, dhe
grupvargu i akuzés sé agéve ndaj Mujit, duhet té keté gené fillimisht njé akuzé e ngritur
kundrejt Teodorés dhe perandorit Justinian, gé e ka lejuar té shogen té ndérhyjé mes familjes
sé justinéve. Prokopoi shkruan vecanérisht pér Justinén gé e kishte kaluar moshén e martesés,
pér kohén, dhe me sa kuptohet edhe vargjet e fjaléve té Halilit i referohen mé sé shumti kétij
pasazhi té De Bello Vandalico. Mé tej, ndér gortimet e Mujit dhe agéve drejtuar Halilit né
kété pjeséz té kéngés mund té pércillet edhe ideja e pafavorshmérisé sé martesés té Justinés
me Johan Vitalianin, si¢ ndoshta né [59:60], “Le’ konakun, Mujé, qi s po ta fikin, / Ma zi fisin,
Mujé, po na koritin”. Johani, sipas Prokopit, nuk i pérkiste té njéjtit rang social me
Germanusin, por ky i fundit u detyrua ta kérkojé lidhjen pér té mos e Iéné Justinén té

¥ Anamali S., Instituti i Historisé (Akademia e Shkencave e RSH), et al. Historia e Popullit Shqiptar. Tirané :
Botimet Toena, 2002, fq 304.
% Skendi, 1954, fq 104.



pamartuar. Megjithaté Johan Vitaliani ishte njé luftétar dhe komandant mjaft i zoti, dhe i
shquar pér trimériné dhe thjeshtésiné e tij, ndaj éshté mé e besueshme hipoteza se Germanusi
ka vendosur pér martesén, duke menduar sé pari pér virtytet e dhéndrit té tij. Ndérkohé edhe
pse Anekdota ka gené njé prej burimeve té poetéve, kéta kané zotéruar té dhéna té tjera me té
favorshme ndaj Johanit, sigurisht edhe lavdet mbi té né De Bello Gotico, gé jané shkruar nga
veté Prokopi.?’

Dy elementé té tjeré té pagarté né kété pjesé jané ato té dy betimive té Halilit dhe konflikti gé
pason mes tij dhe Mujit. Sidomos fjalét e betimit té dyté jané solemne; “Nji be t' madhe qi
kam ba, / Nji be t'madhe n’emén t’Zotit, / Njatij t’lumit qi vran e kthiell, / Rendon toké e
rendon giell, / Qi, ja martohem me gur e dhe, / Ja e kam marré Tanushén e Krajlit. / E a
ndigjuet, ju agét e Jutbinés? / Ndeja kuk si natén e vorrit / E n’Krahiné cok s’'u martova!”
[122:129] - Mundet gé kéto fjalé, té paraprira nga akuzat e agéve dhe Mujit kundér Halilit, té
kené origjinén né betimin e Germanusit dhe té katér fisnikéve gjaté gjykimit té komplotit té
Armenéve. Né kété pjesé té kéngés agét e akuzojné heroin se po ju korrit fisin ndérsa veté
Muji shton fjalé mjaft té rénda, gé mund té arsyetohen mé miré me mendimin e tradhtisé ndaj
tij, sesa me dashuriné e djalit pér vajzén e krajlit sllav; “Qi pér n’dashté me m’pru marren te
shpija, / He, ktij Zoti i shkimét hisen e diellit! / E n’pasté menden me na korité fisin, / Gjujma,
re, getash me kokérr rrfeje! / Zirma toké, pérjashta n’naté té vorrit!” [70:74]

Né vargun 84 vendi i Tanushés quhet Krajli dhe prej kéngéve té tjera e dimé se béhet fjalé pér
krajliné apo mbretériné e Talirit (Italisé).®®

Vetém né dy hapésira té caktuara historike; Italia dhe Ravena - si¢ edhe Verona e
longobardéve dhe Rozamundés - jané quajtur né kété ményré: Ndérsa ishin pjesé e
perandorisé sé Karlit t&¢ Madh, gjaté viteve 773-814 dhe né vitet 875-888, kur sundoheshin
prej trashégimtaréve té tij; Karli Il (875-877), Karlomani (877-879) dhe Karli 111 (879-888),
mbreti i fundit i dinastisé karoline.®® Mund té pohohet se né vitet e fundit té shekullit V111 dhe
pérgjaté gjithé shekullit IX, Ravena i pérkiste njé perandorie e cila nuk mund té identifikohej
ndryshe pérvegse si “Perandoria e Karlit t€¢ Madh”, ashtu si¢ edhe né fakt né tekstet e sotme
historike emértohet “Perandoria Karoline” prej formés latine “Karolus” té€ emrit t€ perandorit
té Madh frank. Edhe pér disa dhjetévjecaré pas vitit 888 té vdekjes té Karlit 111, vendi mund té
keté vazhduar té identifikohej ende si pjesé e Mbretérisé sé Karlit, por mé pas me kalimin e
kohés dhe harresén e sundimtaréve té dinastisé karoline, emértimi i vjetér éshté zévendésuar.
Késhtu mund té€ besohet se poema prej sé cilés rrjedh “Martesa e Halilit” apo njé kroniké e
paré né prozé; éshté shkruar pikérisht né shekullin IX ose né vitet e paré té shekullit X.
Gjithashtu, kronika e Paul Diakonit, prej té cilés jané marré mjaft elementé né epikén
ballkanike, éshté krijuar né fundin e shekullit V111, dhe éshté dashur njéfaré kohe gé njé kopje
e saj té mbérrinte né Arbéri. Mé tej, éshté dashur njéfaré kohe pér té transformuar kété
kronikeé té paré né poemat epike arbére té shekullit X1, elementé prej té cilave ndeshen sot né

& Prokopi e pérshkruan me fjalét; “me njé guxim shumé té madh, i pafriké pérpara rrezikut, dhe i zoti pér té
realizuar ndérmarrjet mé té véshtira ...”, (BG, Il, 10, 1)

% Skendi, 1954, fq 108.

poema gjestesh té léndés sé Francés té krijuara prej fundit t& shekullit X1°; elementé gé nuk
mund té jené marré vecse gjaté shkémbimeve normano-arbére, njélloj té ndodhura pérgjaté

shekullit XI.

Né [78:79] vendet e kreshnikéve emértohen Krahiné dhe Jutbiné. Fjala “krahiné”, ¢ marré me
shumé gjasa prej serbokroatishtes, e ka origjinén prej bizantines “khora” qé nénkuptonte né
mesjetén e hershme njé provincé kufitare t& Perandorisé Bizantine.** Sigurisht rréfehet pér njé
krahiné kufitare né Ballkanin peréndimor ku kané jetuar té parét e bartésve té eposit, por éshté
e véshtiré té sqarohet né kété stad né ményré té garté se pér cilén provincé béhet fjalé; pér
Krahinén mes Bosnjés dhe Kroacisé afér sé cilés ndodhet qyteza e Udbinés, pér zonén pérreth
Krujés ku si¢ shkruan Barleti u vendosén té parét e arbérve® dhe né té cilén duhet té
ndodheshin né shekujt IX-X, pér Shkodrén pér té cilén i njéjti autor rréfen gjithashtu se mes
kohés té sulmeve barbare dhe sundimit té princave sllavé éshté drejtuar nga njé prijés shqiptar
i quajtur Johan,* apo pér Malésité e Dukljés dhe Dukagjinit, emri i t& cilave na kujton prijésin
legjendar Dukagjin. Gjithsesi mund té themi se vendi i kreshnikéve dhe kéngéve tona éshté
nj€ “khora” nj€ krahin€ kufitare jo shumé e madhe, diku né malet e Ballkanit peréndimor té
shekujve IX-X.

Né vargun 93 ndeshim togfjaléshin “kalemi i Tushés”. “Kalem” &€sht€ njé huazim latin qé
nénkupton pendén e njé shkruesi, ndaj (a) emri mund ti referohet njé prej krijuesve té kéngés,
ose pérndryshe (b) njé prej personazheve té veprés sé Prokopit, i cili disa heré i shogéron
pérshkrimet e betejave apo fatkeqgésive duke pérmendur peréndiné Tishe (Fatin)®* gé rregullon
jetén e njerézve dhe vendos paraprakisht mbi ngjarjet qé do t’ju ndodhin. Kjo hipotezé e dyté

% Aférsi té shumta dhe shpesh befasuese mes Cikleve mé té vjetra ballkanike dhe epikés franceze jané dalluar
duke nisur prej fundit té shekullit XIX nga folkloristé té huaj dhe shqgiptaré. Po pérmendim kétu emrat e
autoréve; Aleksandr Veselovskij, Nikola Banasevié, André Vaillant dhe Moikom Zeqo, ndérkohé gé pjesét e
shénjuara té eposit si mbartése té paraleleizmave jané veganérisht, né njérén ané; Cikli i Gijomit
hundéshkurtér, Poema e Rolandit dhe poema «Roman de Florimont » me né anén tjetér; dy ciklet sllavojugore;
té Marko Krajlevigit dhe Betejés sé Kosovés, dhe kénga e Gjergj Elez Alisé. Né vitin 1856 studiuesi Gaston Paris
formuloi né veprén « Histoire poétique de Charlemagne » hipotezén e njohur si « Théorie des cantilénes » sipas
sé cilés Poema e Rolandit éshté krijuar né dy etapa; né fillim né shekujt IX-X kané garkulluar kéngé té shkurtra
luftétarésh; dhe né etapén e dyté né shekujt XI-XIl kéto jané pérmbledhur né poema té gjata gjestesh prej
trubaduréve, kéngétaréve francezé gé fitonin jetesén duke i recituar pér fisnikét ose popullin e thjeshté. Kjo
hipotezé dhe fakti historik i shkémbimeve té disahershme arbéro-normane né shekullin XI do té mund té
shpjegonin paralelizmat e shumta mes epikés ballkanike dhe asaj franke, pér té cilat do té flitet mé tej edhe né
shkrime pasardhése. Shih né: Fajgelj A. Phraséologie Et Idéologie Comparées Dans L'art De L'épopée : Homére,
Chansons De Geste, Gouslé. Montpellier : Université Paul Valéry - Montpellier Ill (Thése de doctorat en grec
ancien), 2008 ; Zeqo M. Grishja E Florimontit: Sagé Virtuale. Tirané: Florimont, 2004 ; PARIS G. Histoire
poétique de Charlemagne. Paris : Emile Bouillon, 1974.

! Odorico P. «La pesanteur des mots. A propos des traductions du Digénis Akritas», né: Ahrweiler H. Acrinet, t.
2, Les Akrites en I'Europe; s. |, 2004, fq 38, [e aksesueshme né web] “Les mythes et les legendes que partagent
les peuples de I’Europe” http://www.prismanet.gr/acrinet/en/publications.shtml [03. 11. 2013]

*2 Barleti M., Prifti S., pérkth. Historia e jetés dhe e vepravet té Skenderbeut. Tirané : Instituti i Historisé dhe i
Gjuhésisé, 1964, fq 100.

% Barleti M., Lacaj H., pérkth. Rrethimi i Shkodrés. Tirané : Instituti i Historisé dhe i Gjuhésisé, 1967, fq 37-8.

mbéshtetet edhe né veprén e studiuesit Shaban Sinani, i cili ka dalluar se mund té keté
ekzistuar né mitologjiné shqiptare njé hyj pagan me njé emér té pérafért “Shita”.*

Né 112 pérmendet pér heré té paré titulli osman “agé”, i cili éshté njé emértim pér drejtuesit
ushtaraké ose civilé t€ Perandoris€ osmane, qé duhet t€ korrespondojé me shqipen “prijés”
apo “kryetar”. Fjala “agé” mund t&€ besohet se ka zévendésuar njé titull t&€ méparshém pér
fisnikét ose komandantét ushtaraké bizanting, por vérehet se mé tej né kéngé dhe né té gjithé
Ciklin e Kreshnikéve i referohet té gjithé luftétaréve té Krahinés, qofshin kéta edhe luftétaré
mé té thjeshté, si¢ treqind agét gé bashké me Mujin do té sulmojné Kotorret né pjesén e fundit
té kéngés. Pér kujtesé, né kroniké treqind agét korrespondojné me treqind ushtarét e Johan
Armenit dhe treqind luftétarét e Germanusit; pra aty “agé” nuk i referohet prijésve apo
komandantéve ushtaraké. Sigurisht pérpara korrektimeve té epikés né shekujt e fundit té
sundimit osman nuk éshté pérdorur kjo fjalé, e huazuar voné nga osmanishtja, por me siguri
njé titull tjetér 1 kuptimit t& “kryetar” pér prijésit, ndérsa pér sa i pérket luftétaréve té thjeshté;
ndoshta etnonimi “arbér”, apo ndonjé fjalé tjetér e afért me epitetet e kéngéve té akritéve;
ndoshta aguros (ayoupoc) % ose veté “akrité”.

Né [141:153] njé eré e nxehté ngrihet prej detit, shkrin akujt né male dhe liron rrugén pér né
Krajli. Té bardhét e bjeshkéve bien né det.

Pjeséza tregon pér erén e detit Mesdhe gé mundésoi udhétimin e shpejté té flotés sé Belisarit
prej arkipelagut t€ Maltés né brigjet afrikane, ndérkohé qé “Té bardhét e bjeshkéve” jané veté
trupat bizantine; ato té Belisarit, dhe mé pas té Germanusit.

Késhtu vargjet “E e ka gue nji frimé té forté / E e ka gue nji frimé té xeté / E e ka léshue krejt
ren e zezé | Por tri dit e ma s’ka ngjaté”, - jané té péraférta me fjalét e Prokopit, i cili
shkruan se,” pasi i léshuan velat ... atje u ngrit njé eré e forté prej lindjes qé té nesérmen e
dérgoi flotén drejt bregut libian.

Ngjyra e kuge, té cilén jemi mésuar ta shohim gjithnjé né piktura, dokumentaré apo filma, si
ngjyrén kryesore té veshjes sé legjionaréve romaké dhe si simbol té ushtrisé perandorake, né
shekullin VI u rezervohej vetém prijésve ushtaraké, ndérsa uniformat e luftétaréve ishin
tashmé pothuajse krejtésisht t& bardha.’” Gjithashtu né veshjet tradicionale té shqiptaréve
dominon e bardha, cka rréfen pér njé lidhje té trefishté.

Né vargjet [153:169] pérshkruhet rilindja e natyrés pas kohés dimérore té vargjeve fillestare.
Halili pérgatitet té niset pér tek vajza e dashur dhe i kérkon Mujit ti huazojé gjogun, por
kryekreshniku nuk pranon deri né c¢astin qé néna e dy heronjve - e shgetésuar se Halilit mund
ti ndodhé ndonjé fatkegési né vendin armik - ndérhyn dhe i kérkon qé t’ia plotésojé déshirén
té véllait. Fjalét e nénés jané; “Gjogun djalit qi s ’ja dhae? / Rrezik djali me ba me e pasé / E
n’Krajli gja me ta gjeté. [166:168]

% Shih né: Sinani, 2012, fq 193.

% Sipas Paolo Odorico, nénkupton njé luftétar té ri trim dhe té besuar té prijésit. Shih: Odorico P., Théologitis H.
A., Arrignon J. P. L'akrite: L'épopée Byzantine De Digénis Akritas. Toulouse: Anacharsis, 2002, fq 84.

” Nicolle D., McBride A. Romano-Byzantine Armies, 4th-9th Centuries. London : Osprey Publishing, 1992, fq 27.



Motivi i faljes sé gjogut t€ Muijit, pasi Halili mund t& ndodhet né rrezik, e ka burimin né
gérshetimin e dy episodeve té De Bello Vandalico; né faljen e kuajve Belisarit prej Justinianit,
dhe né faljen e gjogut Germanusit prej truprojave gjaté betejés né Scalae Vetere. Origjina prej
té dy ngjarjeve kuptohet mé lehtésisht né njé variant mé té shkurtér té¢ Martesés sé Halilit, né
kéngén “Krajli i Talirit”, * ku heroi ia merr gjogun njé ushtarit (sejmendi), pérvecse mé paré
edhe veté Muijit. Gjithashtu ky episod mund ti referohet edhe njé ideje té ndihmés té munguar
pér Germanusin e dérguar né Antioki.

Né pjesén [169:247] Muji e késhillon Halilin t& ndalet né Krajli tek probatini i tij, Vuku, gé
mund ta ndihmojé me grosh dhe shpaté. Té dy heronjté pérshéndeten, Halili merr “dromin pér
Krajli" dhe pérshkon nén mbrojtjen e zotéve pagané njé rrugé shumé té gjaté deri né
“Bjeshkén Ma't’'naltén”. Aty buzé njé shkémbi takohet me njé personazh té mbinatyrshém,
Orén, e cila fillimisht paraqitet si njé njeri: “Kur ka dalé n’bjeshkén ma t’naltén / Na e ka pa
‘I lum t’gjané e t’gjaté, / I gjaté ishte det e n’det, / Andej lumet veg e Ipe. / Ka ba gjogut me i
dhané uj / Tre pash gjogu a dredhé pérmbrapa / Paka ‘i njeri pér buzé shkami” [213:219]

Ora i shpjegon heroit se Vuku nuk ndodhet mé né Krajli, dhe mé pas i tregon itinerarin pér tek
cadrat e bardha dhe shatori (¢adra) i kuq 1 Tanushés: “4 p’e shef qat lumé té gjané? / Atje i
thoné "Te lumi i Tunés”. / Ndale synin n’at breg lumit, / Merr teposhtén der’ tu hijet! / A po i
shef do ¢adra t’bardha? / N’'mejdis t’tyne ‘i shatorr t’kuq? / Frenin gjogut mos m’ja ndalé, /
Fill t’ka ¢ue te e bija e krajlit! / Ora a shduké e hupé né mal, / Djali a shduké e ra né
Sfushé ’[238:247]

Sulmi mbi Afrikén e Veriut kishte bekimin e Zotit té té krishteréve sipas éndrrés sé klerikut
Paul, ashtu si¢ edhe udhétimi i Halilit éshté nén mbrojtjen e Diellit, Hénés dhe Zanave, cka
nénkupton aférsi narrative por edhe poeté, apo me shumé gjasa transmetuesé fillestaré, me njé
besim té krishteré té sipérfagshém, ndérkohé gé besonin edhe né hyjnité parakristiane.

Vuku éshté njé hero negativ kéngésh té tjera, pér té cilin do té flasim mé gjerésisht mé pas,
por né kété heré; heroi dhe epiteti i tij i referohen uzurpuesit, harambashit,*® apo kryehajdutit,
Gelimer, dhe me shumé gjasa edhe njé heroi t¢ méparshém pozitiv, Belisarit. Mundet gé
pérpara udhétimit pér né Kartago Germanusit ti jeté premtuar ndihmé me ushtri dhe para
(grosh dhe shpaté) prej dikujt té ndodhur né vend, Vukut, gé né kété rast mund té jeté vecse
Belisari. Ai dispononte né vitin 536 njé ushtri né Sicili si edhe pasuri té marra prej zotéruesve
té méparshém goté té ishullit, dhe Germanusi mund té jeté nisur nga Kostandinopoja edhe me
njé premtim té Justinianit pér trupa, pérvecse me pasuesit e pakté me té cilét arriti né Afrikén
veriore. Gjithashtu Belisari mund ta informonte Germanusin mé miré se kushdo tjetér mbi
situatén né Afriké.

Halili udhéton pér né€ Krajli dhe ndalet n€ “Bjeshkén ma t’naltén”, q€ duke pasur parasysh,
kontekstin e udhétimit té gjaté “det e mé det”, ndalesén né bjeshké&, marrjen e informacionit

% par kéngén Krajli | Talirit, shih: Ministrija e Arsimit. Visaret e Kombit IV. Tirané : Shtépia Botonjése Kristo
Luarasi, 1939, fq 180-8. Do té keté njé shkrim té& mépasém gé synon shpjegimin e té dhénave té késaj kénge.
% Huazim prej turgishtes, me domethénien “kryehajdut”.



prej njé personazhi tjetér dhe aférsité fonetike, nuk mund té jeté vecse gérshetimi i emrit té
Bjeshkés té Etnés dhe ishullit té Maltés.

Apelativi i anijes “dromon” me té cilén udhétonin luftétarét bizantiné drejt Afrikés éshté
ruajtur n€ kéngé né€ formén “drom”. Fjala €shté kuptuar edhe pérdoret si drum (rrugé),
megjithaté ngjashméria me emrin e anijeve bizantine éshté mjaft domethénése, po aq sa edhe
fakti se kjo rrugé, e cila kalon népér lumin me “ujé gé nuk pihet nga gjogu”, nuk mund té
kryhej vecse me anije. Né poemén e gjesteve t& 1éndés sé Francés, “Le Charroi de Nimes”,'®
e cila éshté frymézuar apo &shté gérshetuar gjerésisht me motive té kéngéve mé té vjetra
arbére, sidomos atyre mbi perandorin Justinian Il, ruhet gjithashtu motivi i lundrimit me
dromon. Né vargjet [212:213] té kéngés, “quant ge en ving a mon hoste Guion / Qui m envoia
par mer en un dromon”,*® heroi Gijomi Hundéshkurtér (Guillaume au cort nez) rréfen pér njé
udhétim me kété lloj anijeje dhe pérmend njé emér mjaft interesant té€ njé heroi kundérshtar
gjerman.'%?

Né Bjeshkén Ma’t’naltén, Ora i rréfen Halilit se Vuku nuk ndodhet né Krajli, dhe i tregon
rrugén qé duhet té kryejé pér té arritur tek cadra e kuge e Tanushés. Ajo kalon, si¢c u pérmend,
pérmes lumit me “Ujé gé nuk pihet prej gjogut” dhe t€ gjaté “det e n’det”’; mé pas vijon né
brigjet e Tunés; dhe né fund tejposhté deri tu’hijet. - Rapsodét kané pérdorur fjalén lumé, pasi
indikimi i njé deti gé& ndan Udbninén né Bosnjé me Kotorrin ose Ravni Kotarin do té kishte
gené njé pasaktési gé nuk mund té kalohej pa u véné re prej dégjuesve té kéngés. Pra, ata kané
korrektuar pjesén mé kritike té rréfimit, por natyrisht kuptohet mjaftueshém se lumi né fjalé
éshté njé det, pérkatésisht pjesa e detit Mesdhe midis Sicilisé dhe brigjeve libiane, sot
tuniziane. Emri Tuna éshté mbivendosur mbi até té detit Tuskan dhe fraza “det e n’det” éshté
mbetéza e gjithé pasazhit té kronikés gé rréfente udhétimin e flotés sé Belisarit mes dy deteve
pér té mbérritur né brigjet afrikane. Veté toponimi, “Tuskan”, né fakt jo i sakti pér kété pjesé
té Mesdheut, éshté marré prej leximit té De Bello Vandalico.

Gjithashtu sintagma “brigjet e lumit” na kujton sintagmén “bregu libian” ku sipas kronistit u
ndal flota e Belisarit (u ngrit njé eré e forté prej lindjes gé té nesérmen e dérgoi flotén drejt
bregut libian)

Toponimi “Hijet” ka shénjuar né€ zanafillé qytetin Hermion (Byzancea), n€ t€ cilin sipas
informuesit té Prokopit, dhe mé pas té Belisarit, ndodhej Gelimeri i larguar prej
Kartagos/Kotorrit.

Ora pérmend edhe njé vend t€ treté; “Lugjet e Verdha” né vargjet [229 :234], “Pa mba vesh,
or djalé i ri, / P’e di miré, pse kah je dalé, / Se t’kam pa ndér Lugje t’verdha, / Se t’kam
dashté si syté e ballit, / T’kam ruejté natén, t’kam ruejté ditén, / M’ke pas hije pér mbas
trupit” - Veté fjala “lugje”, mund t€ jeté mbivendosje ¢ “Scalae” dhe sa pér pjesén e dyté té

190 «“Charroi de Nimes”, né: Jonckbloet W. J. A. Guillaume d'Orange, Chansons de geste de Xle et Xlle siecles, t. I.

La Haye : M. Nyhoff, 1854, n. 2.
101 Jonckbloet, op., cit., 1954, n. 2.
192 Ng poemat e léndés té Francés, etnonimi aléman (aleman) mund té jeté aktualizimi i njé forme té
méparshme alban (albanois) ndérsa emri i kétij personazhi; njé emér i antroponimisé té krishteré arbére.



togfjaléshit “Lugje t€ Verdha”, éshté e mundur qé bashké me fjalén e méparshme “Vetere”,
edhe ngjyra e verdhé e tokés afrikane té keté ndérhyré né procesin e rikrijimit.

Né kété pjesé té kéngés vetém Ky informacion e ka origjinén né historiné e Germanusit, dhe sé
bashku me té gjithé grupvargun [294:234] ku ndodhet éshté zhvendosur mes vargjeve qé
rréfejné né fakt historiné e Belisarit. Edhe nése supozojmé se poetét kané zotéruar té dhéna
mbi udhétimin e Germanusit pér né Kartago; sérish né vitin 536, Sigilia ishte maré prej
bizantinéve dhe Germanusi nuk kishte pérse té ndalej afér Etnés pér tu fshehur dhe informuar,
por mund té hynte lirisht né portet e médhenj té ishullit. Dhe mundet gé njé ndalesé té tillé té
jeté kryer vérteté. Po ashtu né De Bellis déshmohet se Germanusi mbérrin menjéheré né
Kartago,’® dhe nuk pérmendet ndonjé ndalesé né ishuj apo né vende té tjera té kontinentit
afrikan, (pérvec kryeqytetit), qé do té justifikonin toponimin Hijet. Rruga e tij e mépasshme
pér né vendbetején Scalae Vetere né Numidi, nuk ka kaluar prej Hermioniés ose ndoshta
Hippos, njé itinerar i tillé do té sillte njé udhétim té gjaté e té panevojshém. Pra, pérveg strofés
Sé vajzés té dashuruar né Lugje té Verdha, nuk pércillet njé pérshkrim i udhétimit té
Germanusit; por éshté pikérisht itinerari i flotés té Belisarit. Ndalesa e Halilit né Bjeshkén e
Nalté i referohet ndalesés sé Belisarit né Etna, ndérsa ideja e marrjes té informacionit prej njé
personazhi njerézor qé mé pas transformohet né Oré, e ka origjinén pikérisht né episodin e
informimit t&€ Belisarit prej Prokopit. Me shumé gjasa veté fjala “paka” n€ 219; “Paka ‘i njeri
Pér buzé shkami” €sht€ mbetéza e emrit t&€ kronistit, ndérsa fjala “shkami” aktualizim i1 emrit
té Sirakuzés.

Edhe pse éshté heroi i njé pjese té réndésishme té motiveve té kéngés, emri “Belisar” duket se
éshté harruar né njé kohé té méparshme. Por pa dyshim ai mbahej mend ende, té paktén deri
né shekujt XIV-XV, dhe vargjet mbi gjestet e tij kané gené kénduar atékohé pa modifikimet e
sotme antroponimike, pérderisa njé prej fiseve té médhenj shqgiptar té késaj periudhe
identifikohej me patronimin Berisha, emér shumé i afért me trajtén latine Belisarius. Eposi
ishte ende atékohé historia dhe enciklopedia e pjesés mé té madhe té arbérve; emrat duhet té
huazoheshin réndom prej kéngéve, pérvecse prej teksteve liturgjike.

Strofa qé pércjell dashuriné né Lugje té Verdha, e cila éshté pjesé e elementéve arkaiké té
kéngés, me siguri duhet té keté origjinén né ngjarje té jetuara né Afriké prej heroit té kétij
rréfimi, dhe duhet té rréfejé njé dashuri té panjohur té tij. Né Historiné Sekrete, Prokopi
pasgyron njé shémbélltyré té Teodorés shumé mé té errét sesa ka gené né realitet, dhe beqaria
e gjaté pas vdekjes sé Pasarés, bashké me shpjegimin e Halilit se nuk “déshiron veté té
martohet” mund té keté pasur njé arsye tjetér; ndoshta njé vajzé romane, gjermanike apo
maure - t€ zgjedhur mes “tridhjeté vashave” - sé cilés mund ti jeté ruajtur emri ndér kéngét e
tjera, por pérndryshe jo né déshmité historike.

Vargjet e mépasshme [248:272] rréfejné mbérritjen e Halilit né brigjet e Tunés; ai e lidh
gjogun né njé imshté ahesh, i afrohet fshehtas ¢cadrave té kampit té Tanushés, dhe aty pret té
Vijé mesnata pér té mésyré kampin.

1%y, 11, 16, 1.



Motivi i pritjes gjaté natés e ka origjinén né strategjiné e ushtaréve té Boraidit gé ndenjén
fshehur natén né njé luginé dhe né méngjes hyné té maskuar mes karrocave né gytetin
Syllectus. Pérvegse aférsis€é sé emrit Boriades dhe “boré€” né skenén e fillimit t€ kénggs;
ményra e mésymjes sé trupés té vogél bizantine éshté mjaft e afért me até té Gijomit né
poemén “Le Charoi de Nimes”. Heroi frank e ¢liron gytetin e Nimés nga arabét duke hyré
bashké me njé trupé té vogeél luftétarésh té fshehur brenda vozave té njé karavani (charoi)
karrocash fermerésh.

Pra episodet e ndalesés té Halilit né bregun e lumit, lidhja e gjogut né njé imshté ahesh, dhe
mé pas fshehja e tij deri né mesnaté pér té pritur mésymjen ndaj vendit kundérshtar; e kané
zanafillén né ngjarje té vendosura, né vijimési, né De Bello VVandalico I; zbarkimin e flotés né
bregun libian - dérgimin e Boriadit dhe ushtaréve té tij drejt Syllectus-it - fshehjen e
luftétaréve né njé luginé - marrjen e gytetit.

Né poemén fillestare, vendi né bregun libian ku u ankoruan anijet e flotés bizantine pas
udhétimit té gjaté quhej Caput Vada, qé né shqipe do té thoté “Vau i Kokés”, ndérsa né
kéngén toné vendi né bregun e lumit ku lidhet gjogu pas udhétimit té gjaté té heroit éshté njé
“imsht€” g€ mesa kuptohet prej vargut té mépasshém "imshta ishte tané ahishté”’[252]
nénkupton njé pyll té vogél apo njé korije. N& burim né kété pjesé me siguri duhet té keté
gené vendosur toponimi latin ose pérkthimi i tij né shqipe, ndérsa mé pas ai éshté aktualizuar.
E vetmja hipotezé gé mund té jepet pér kété aktualizim (mes té& dhénave té transmetuar
relativisht mirg) éshté fakti se fjala “imsht&” défton apo déftonte’® njé element apo hapésiré
“t€ imét” ose té hollé, té vogél qgé mund té keté gené edhe njé hapésiré ujore pérpara se ky
koncept té pérkufizohej nga huazimi latin “va”.

Né [273:322] pasi mésyn cadrat dhe pret njé copé prej shatorit té kuq; Halili takohet me
Tanushén, flet me té, dhe mé pas - né njé episod té pazakonté pér pérshkrimin poetik té njé
takimi té paré mes té dashuruarve - vendos qé té béjé rojé tek shtegu i shatorrit; edhe pse
Tanusha po i kérkon té hyjé brenda. “Hajde mbrende, kopil, po i thoté, / Se ja desim t’dy
pérnjiheré, / Ja kem’ pshtue t’dy pérnjiheré. / Sa miré djali nuk po ngutet! / - Ndal nji heré,
¢ikés i ka thané. / E t'm’ka nxjerré shpatén prej millit. / Ka xéné priten n’shtek t’shatorrit,”
Vetém pasi sigurohet se nuk ka asnjé rrezik, Halili hyn né cadrén e pasur ku princesha e vesh
me petka vajzash gé té mos dallohet prej tregind shogeve té saj:

Prej De Bellis dimé gé Germanusi u detyrua té siguronte veté shtegun e shatorréve pas
marrjes sé kampit té Stotzés, ndaj mund té themi se vargjet e mésipérme e kané origjinén mé
sé shumti prej késaj pjese té historisé sé Germanusit. Mg tej, kronika nuk déshmon hollésisht
se ¢ka ndodhur pas marrjes sé kampit armik, ku duhet t& ndodheshin familjet e kryengritésve.
Megjithaté pa dyshim, Germanusi véshtiré té jeté maskuar me tesha vashash pér t& mos u
dalluar prej Krajlit, té atit té Tanushés. Motivi éshté me shumé gjasa krijuar gjaté transmetimit
mes rapsodéve ose ndoshta mund té keté burimin prej episodeve historiké té panjohur sot.

1% 5ot né gjuhén shqipe “imshté” i referohet pérvegse njé pylli té vogél edhe grykés nga ku derdhet drithi prej

koshit té mullirit né mokér, dhe sipas gjuhétaréve Eqerem Cabej dhe mé pas Vladimir Orel; e ka zanafillén
pikérisht né “imté / i imét. Pér mé shumé: Orel V. E. Albanian Etymological Dictionary. Leiden: Brill, 1998, fq
154. Pér sa i pérket kuptimit “pyll”; origjina etimologjike mund té jeté prej “pemishté”, cka do té nénkuptonte
né kéteé rast njé kalim kuptimor mes dy homonimesh.



Pérndryshe zanafilla e njé episodi té ngjashém maskimi té Halilit, késaj here me tesha
burrash, dallohet mjaft qarté, sérish né kéngén “Krajli i Talirit™'* dhe mé tej né poemén “La
prise d’Orange” té Ciklit t& Gijomit.

Ndérkohé né kété pjeséz, vargu 308 “E t'm ’ka nxjerré shpatén prej millit” éshté i prejardhur
prej rréfimit té betejés nga Prokopi, i cili shkruan se; “veté Germanusi, pasi nxori shpatén
dhe nxiti té gjithé até pjesé té ushtrisé té bénte té njéjtén gjé, me shumé véshtirési, theu
kryengritésit pérballé tij dhe pérparoi duke vrapuar kundér Stotzés” 1%

Vargjet [323:356] ndértojné njé skené anés lumit té Tunés, né té cilin vashat sllave po lajné
teshat. Shoget e pyesin princeshén mbi miken e saj té re, dhe Tanusha ju pérgjigjet se éshté
njé vajzé e varfér e cila ka ardhur gé ti kérkojé Krajlit ndihmé pér té formuar pajén e
martesés. Shogja e Tanushés do té martohet me Pashén e Dumlikés; Gja e pashoge s’ asht
n’ket jeté. / Fukare, e mjera ka qillue, / E ka xané Pasha i Dumlikés, / Por kjo pajé s ’ka ku me
marré, / Baba deké e kalbé nén dhe, / Nana mbeté rrugash mbi dhe, / Ja ka msy kullén tatés
krajl, / A s’a send ndoi pare me ja falé.

Emri i personazhit “Pasha i Dumlikés”, ndeshet edhe né formén ‘“Pasha i Trumnikit” né
kéngén “Martesa e Ali Bajraktarit me t& bijén e Pashés sé Trumnikit” e mbledhur n€ Berishé
té Tropojés, jo shumé larg Currajt té Epérm.*®” Sérish Pasha i Trumnikit éshté njé personazh
dytésor; i ati i vajzés pér té cilén Aliu dhe agét luftojné kundér sllavéve.

NEé kéngén toné mesa kuptohet prej motivit té “pajés sé falur”, strofa transmeton episodin dhe
justifikimin gé solli ndérhyrjen e bizantinéve né Italiné Ostrogote, pushtimin e vendit, dhe mé
pas martesén e Germanusit me Matasuntén. Kjo pjesé e reduktuar e “Martesés sé Halilit”
éshté mbetéza e rréfimit mbi shkakun e luftés; “pajén” dhéné mbretit Trasamund prej
Teodorikut t&¢ Madh, pér motrén e tij, Amalafridén. Emri i mbreti Teodorik, dhuruesit, éshté
ruajtur né€ trajtén “Tata Krajl”, ndérsa “Pasha 1 Dumlikés” €shté forma e korrektuar apo e
aktualizuar e emrit té Trasamundit, ku ndoshta pér kompozimin e té cilit mund té keté
ndérhyré edhe toponimi “Lilibacum”.

Né kété pjesé pércillet sérish edhe njé informacion mbi Tanushén/Matasuntén, sé cilés i kishte
vdekur i ati, ndérsa e éma - pasi i ishte marré froni dhe mbretéria - ishte syrgjynosur nga
mbreti Teodad né ishullin Martana, dhe mé pas ishte vraré.

[357:419 ] Né Kotor, krajlica sheh né éndérr njé ujk té zi mes treqind deleve, dhe shgetésohet
pér té bijén. Bashké me Krajlin shkojné né bregun e Tunés, i marin me vete vashat dhe Halilin
e tejveshur dhe rikthehen né gytetin e Kotorreve. Princesha zgjedh njé kullé té bukur né breg
té detit pérmbi njé shkémb ku géndron sé bashku me té dashurin:

E ka zgjedhé Tanusha ‘i kullé ma t'mirén, | N'breg té detit, pérmbi ‘i shkam, | Dymdheté
ketesh kulla e nalté, / Kérkund shogen nuk e kishte. / Treqind hapash kulla e gjané, / Té tana
ballet guri s’Imue, | Anash krejt guri s latue, | Latue shkami prej mermerit. / Aty gurrat me u

1% po té keté njé shkrim pasues pér kété kéngé.

BV, Il, 17, 2.
Haxhihasani Q. Epika Legjendare, v. Il. Tirané : Instituti i Kulturés Popullore, 1983, n. 38.

flladité, / Aty kopshti me u mahité, / Aty velat me velzue, / Me velzue pér shpiné té detit. / Kur
po hin njeri n’at kullé, | Me kujtue se ka ndrrue jeté. [466:479]

Kulla né Kotorre, i referohet gytetit t¢ Antiokisé, té mbrojtur prej mureve té larté dhe lumit
Orontes, pérvec pjesés prané sé cilés ndodhej shkémbi i kalueshém. Né vargjet e mépasshme
gé pérshkruajné marrjen e saj nga Krajli i zeméruar, sgarohet se mésymja éshté kryer prej
shkémbit; Ka brité t'madhe Shkjau i Kotorrit / Edhe ftyra zjarm i paska marrun. / Shpejt
konka shterngue / E e rrethueka krejt bregun e detit / E e ka msye kullén e shkamit./ - Hig¢ s po
I nepet djalit me gindrue. [483:488]

Sic tregohet né kroniké; pas fyerjeve nga antiokasit, Kosro | i zeméruar, urdhéroi sulmin mbi
Antiokiné dhe ushtria hyri né gytet prej njé shkémbi prané mureve, ndérkohé gé trupat
bizantine, dhe veté Germanusi akoma mé paré, e braktisin vendin. Emri i mbretit Kosro éshté
ruajtur né “Charroi de Nimes” si ai i emirit Korsolt (Corsolt) njeriut mé té fort€ né bots'®®
ndérsa ai i Gelimerit, mund té keté dhéné emrin e mbretit Gaifier. Té dy emrat e
kundérshtaréve jepen edhe né kéngé té tjera shqiptare si Siran (pér Kosron Il) dhe Galan pér
Gelimerin; ndérkohé gé né kété rréfim, emri i Kosros mund té jeté ruajtur né vargjet [58:60]
né aktualizimin “korit”, s€ bashku me t€ dhéna t& tjera t€ historisé; “Rob t¢ gjallé djalin p’e

xané / Le’ konakun, Mujé, qi s po ta fikin, / Ma zi fisin, Mujé, po na koritin”.

Né kété pjesé té kéngés jané gérshetuar edhe dy pérshkrime té tjera vendesh prej historisé sé
rréfyer né De Bellis; kulla e ligenit Bolsena dhe kopshtet e mbretérve vandalé né Grasse. Kétij
té fundit mund ti referohet ideja e “kopshtit me u mahité” e transmetuar né vargun 415,
Ndérsa fjala “velzue” e pérséritur dy heré pérpara vargjeve “Kur po hin njeri n’at kullé / Me
Kujtue se ka ndrrue jeté” e ka origjinén né emrin e ligenit Bolsena, té€ dhéné né kronikén
bizantine né formén Vulsin (BovAstvn). '* Distiku i sipérpérmendur rréfen pér vrasjen e
Amalasuntés, dhe ndoshta né té mund té jeté ruajtur e ndérthurur ideja e rrezikut té géndrimit
té Germanusit né fortesén e Antiokisé.

Edhe motivi i princeshés gé mbyllet né njé kullé sé bashku me té dashurin, dhe mé pas
zbulohet nga krajlica, mund té jété bazuar né njé ngjarje té vérteté. Kronisti bashkékohés,
Gregori peshkopi i gytetit té Turit, (Gregoire de Tours; 539-594) né veprén e tij mbi historiné
e frankéve,''? shkruan se né rini Matasunta nuk kishte pranuar njé burré té zgjedhur prej sé
émés, dhe ishte larguar drejt njé qyteti tjetér bashké me njé djalé gé dashuronte, Traguilanin.
Mbretéresha Amalasunta dérgoi njé trupé luftétarésh qé ta rikthenin né Ravené; i dashuri i saj
u vra ndérsa princesha u hakmor duke helmuar té émén. Dhe mé pas, sipas Gregorit, ky krim
U pasua nga vrasja e veté vashés, prej mbretit Teodad. Né pérgjithési ky rréfim i Gregorit té
Turit éshté i pavérteté, pér arsye té moskorrespondencés me té gjitha déshmité e kohés, por
éshté e mundur ndérkohé gé pjesa e fillimit té jeté bazuar né ngjarje historike, ndoshta mbi
Matasuntén ose veté Amalasuntén qé éshté vraré né fakt nga Teodadi. Késhtu kjo histori e
pagarté e Amalasuntés ose Matasuntés, mund té jeté pérshkruar mé saktésisht né kronika té

1% Charroi de Nimes, vg. 138.

%8G, |, 4, 3.

Gregorius Turonensis “Historia Francorum” u konsultua né: Grégoire de Tours, Guizot F., trad. Histoire des
Francs. Paris : Briere, 1823, chapitre IIl.

tjera, dhe arbérit mund ta kené marré dhe vendosur até né rréfimin e tyre mbi historiné e
princeshés. Kjo edhe pér arsye se njé informacion i ngjashém jepet né Iéndén e Francés pér
princeshén saragene “Orablén” gruan e Gijomit hundéshkurtér. Sipas poemés “La prise
d’Orange”; vasha ishte detyruar té martohej me njé burré té moshuar, mbretin Tiebaut, ndérsa
dashuronte njé djalé té ri, Soribantin nga Venecia. Njélloj né poemén e Ciklit t&¢ Gijomit;
episodi i mbylljes né kullén e qytetit armik sé bashku me princeshén e dashuruar, i éshté
caktuar veté heroit dhe jo Soribantit.*!

[420:433] Pasi géndrojné né kullé tri dité dhe neté, Halili dhe Tanusha mendojné té kthehen
me varké né Jutbiné, ndérsa gjogu do té kalojé rrugés anés detit: “Me i dhané gjogut shpiné e
detit. / Na po himé m’nji barké me rrema” [425:426] - Vargjet i referohen marshimit té
ushtrisé sé Belisarit drejt Kartagos, pjesa kryesore e sé cilés - kalorésit dhe njé pjesé e
kémbésoréve - udhétuan anés bregut ndérsa anijet dhe marinarét i shogéruan prej detit.

Né pjesén [434:539] krajlica dallon gjogun gé kthehej né Krahiné; Halili burgoset pas
mésymijes sé kullés sé shkamit dhe Tanusha débohet mes vajit. Njé i njohur, Jovani, e fton té
kthehet dhe té hyjé né shtépiné e tij, por princesha i kérkon ve¢ ndihmé pér té lajméruar
Mujin. Jovani e shogéron tek shtépia e njé gruaje té ardhur nga Krahina dhe té dy ndeshen me
krahinasen teksa po kthehet me buliré (shtamé) nga kroi: “Fill tu dera Jovani e ka pércjellé /
E tu dera gruen e paskan hasé, / Kah po kthete me buliré prej kronit. / - Shka t’ka gjeté,
Tanushé-motra? /- Mue m’ka gjeté shka mos t’gjetét kushi: / Tata rrugat m’i ka dhané, /
Derén e shpisé ma mos me e msye”’[526:532]

Fjala “bulir€” dhe vargu ku &éshté vendosur - ndoshta i tepért né pérshkrimin e takimit té
pérlotur mes Tanushés dhe krahinases - e ka zanafillén né takimin e trishtuar mes vandaléve
né fushén e Bullés. Mund té vihet re se pérpara se princesha ti shpjegojé gruas gé Muji duhet
té vijé pér me e pshtue Halilin, ajo pérdor kéto fjalé; “Tata rrugat m’i ka dhané / Derén e
shpisé ma mos me e msye”. “Mésye” €shté njé term gjuhésor ushtarak, dhe njé mésymje e
derés sé shtépisé prej Tanushés, sigurisht do té ishte e pakuptimté. Vargjet mund té jené
paragitur mé paré né formén: “Tzazo rrugat m’i kané dhané / Derén e shpisé na e kané
mésye,” 0se pérndryshe né holorima té tjetra té dy vargjeve té sotém. Pra, duke pasur
parasysh fjalén “tata”, veté distikun, dhe té gjithé kontekstin e vajit pérgjaté rrugés ku udhéton
Tanusha e pérndjekur (Krejt e mjeron rrugén, kah po shkon) pérmendjen mé pas té fjalés
“buliré”, ankimim pér mésymjen e shtépis€, lajmérimin dhe kérkesén pér ndihmé dérguar
Mujit, por edhe transmetimin e njé toponimi mjaft té afért me “Bullé” né variantin “Krajli i
Talirit”, mund té besohet se vargjet e vajit t€ Tanushés, jan€ rikrijuar duke u nisur prej
rréfimit té méparshém mbi takimin e trishtuar té vandaléve.

Né kété pjesé té narrativés pérmendet edhe njé emér i krishteré, emri i njé heroi pozitiv té
quajtur Jovan. Eshté e véshtiré té dallohet me saktési se pér cilin personazh béhet fjalé mes
Johanéve té shumté té historisé, por me siguri forma e sotme pérfagéson njé mbetéz té emrit té
heronjve t€ méparshém té quajtur “Johan”, njé prej té ciléve mund t€ jeté Johan Armeni, i cili
vrau Amatasin véllain e Gelimerit dhe Tzazonit, dhe si¢ u pérmend kjo ngjarje ishte shpjeguar

" par poemén “La Prise d’Orange”, shih; Jonckbloet, 1854, n. 3.



né letrén e dérguar nga Gelimeri prej fushés té Bull€s. Mg tej, edhe fjala “amanet” e shogéruar
prej emrit t€ Jovanit né 517 “Por amanet, Jovan, ta paga lané , lejon g€ ky fakt té€ supozohet.

[540:570] Gruaja dérgon diké té lajmérojé Mujin, gé me té maré vesh pér burgosjen e té
véllait, niset i shogéruar prej treqind agéve pér né Kotorre té reja: “Treqind agét miré jané
shtérngue, / Kané ba ashtat trimat me ushtue, / Kané ba lumet trimat mu turbllue, | Kané ba
gjogat trimat me flurue / E ¢t jané kapé te Kotorret e reja. | N'shevariné t’detit kur kané ra, |
Npér rané t'detit Muji i ka shpérda: | - Ver me gojé mos guxo kush me ba! / Sa miré agét jané
mshehé e t’gjith pa za po rrijné.” [562:570]

Pjeséza mundeé jeté sérish njé gérshetim i pérftuar prej vargjeve té méparshme qé rréfenin disa
betejat e historisé soné. Prané detit ndodhin; fitorja e Johan Armenit me pararojén prej
treqind luftétarésh kundér trupés sé Amatas, beteja e Ad Decium-it dhe pérballja e paré mes
bizantinéve dhe kryengritésve. Mund té jemi gjithashtu kétu té sigurté sidomos pér ngjarjet e
marrjes sé qgytetit Syllectus, ku luftétarét e Boraidit géndruan té fshehur né luginé pérpara
mésymijes.

Né [571:632] banorét e Kotoreve té reja jané mbledhur afér kishés pér té paré ekzekutimin e
Halilit. Pyetjes sé Krajlit, nése éshté ndodhur ndonjéheré mé ngushté, heroi i pérgjigjet me
krenari se nuk i trembet vdekjes dhe iu shpjegon kundérshtaréve se ¢faré do té thoté té jesh
ngushté né kulturén e malésoréve. Me fjalét; “Deka vjen mbas mikut t'pre, / Deka vjen mbas
besés s 'thyeme, / A ‘i kue buké mos t’kesh pér mik.” [857:859]

Mes vargjeve té pérgjigjes sé heroit; si¢ &shté pohuar, i treti éshté pa dyshim jehoné e mbetur
prej gjestit fisnik té Faras dhe i referohet bukés sé falur mbretit té rrethuar. Ndérkohé qé té tre
sé bashku késaj here nuk jané edhe aq té ngurta dhe té pakuptimta; pérkundrazi béhet fjalé pér
njé strofé mjaft té réndésishme té epikés, sic edhe pér koncepte té shenjta té kulturés sé
shqiptaréve. Rréfehet se heroi i thoté fjalét ndérsa éshté né njé log, né njé fushé beteje ose
kuvendi, i vetém pérpara armiqve. Pérmendja e besés sé preré Krajlit, i cili mé pas do té
shkohet né hu, i referohet sigurisht dénimit té Maksiminusit, por né té njéjtén kohé ideja e dy
heroit gé flet burrérisht né gendér té logut pér besén e thyer dhe mikun e preré (dy vargjet e
para) éshté edhe jehona e momentit té fjalimit t¢ Germanusit mes dy ushtrive né brigjet afér
Kartagos. Po njélloj fjalét e dardanit i referoheshin tradhtisé apo besés sé thyer, dhe i
drejtoheshin ushtaréve gé pérgatiteshin té luftonin kundér ish-miqve té tyre.

Nénshtresa e késaj pjeséze déshmon veprimet dhe fjalét e Gelimerit, Faras dhe Germanusit,
por si¢ né té gjithé kéngén, mbi kéto ngjarje té poemés sé paré éshté rikrijuar njé narrativé e re
prej rapsodéve apo prej njé kulture té téré t& mévonshme, dhe njékohésisht veté kjo kulturé
éshté influencuar né ményré thelbésore prej poemave dhe prej heronjve té saj. Dénimi pér
besén e pambajtur, apo né rastin e komplotit t¢ armenéve; besnikéria e Germanusit ndaj
Justinianit, si¢ edhe té gjitha gjestet e ndodhura historikisht té personazheve té tjeré té eposit
kané gené shembujt me té cilét brezat e kohéve paraindustriale jané edukuar dhe frymézuar;
dhe natyrisht jo vetém me veté veprat fisnike por edhe me imazhet e pérmirésuara nga
krijuesit lahutaré.



Né [592:632] Halil Agés té zi i kérkohet prej Krajlit té thoté fjalét e fundit. Heroi déshiron té
kéndojé njé kéngé me lahuté; Krajli pranon, i zgjidh duart dhe ia kalon burrérisht lahutén e
kérkuar. Fjalét e pjesés s¢ paré té€ kéngés jané; “F kshtu drita e mbrame m paska ardhun - 0!/
Dielli xané e majet xané! / Ku e laté ndoren, more diell? / Ku e ke ndoren, mori zané? / P’a
kjo a besa, qi m’patét dhané? / A po m’gjegjesh, more diell? / Pash njat drité, qi t’flakron
n’ballé, / Amanet ta paga lané, / Amanet pér t' mramen heré! / Kérkoe bjeshkén krep e m’krep,
| Kérkoi mrizet gjithku jané, / Ndezi ashtat anemané, / Zirjau gjumin orve n’'mal, / Zanés
s 'madhe falémeshndet, / Thuej: "Halili getash mbet!” [606:620]

ME pas Halili i lutet njé zogu qé té shkojé pér ti kérkuar ndihmé Mujit:

Ka flurue nji zog prej malit, / U ndal zogu n’degé té nji ahit. / - Amanet, more zogu i malit, / A
ke flatra me flutrue? / Pash njat degé, ku rri pushue, / Falémeshndet Gjeto Basho Muijit! / E
ate gjumi n’e pasté xané, / Kurr kryet shndosh-o mos e ¢ofté! / Pér n’kjofté bjeshkve kah
ceton, / Kurr te shpija shndosk mos vofté! / E pér n’kjofté kund ksajt tuj ndi, / Kurr ma ngusht
vedin s’e di! [621:632]

Kérkesa e heroit pér njé lahuté, éshté né zanafillé ajo e Gelimerit pér komandantin herul,
ndérkohé gé edhe kénga e amaneteve té fundit té heroit mund té shihet si kénga e padéshmuar
pér té cilén Prokopi shkruan vetém se mbreti Gelimer e kishte kompozuar pér fatkegésité gé i
kishin réné mbi krye. Pérderisa Prokopi aludon mbi té pa transmetuar ndonjé varg, atéheré
fjalét jané plotésuar prej poetéve té paré apo rapsodéve né rrjedhén e kohés, natyrisht me
vargje té krijuara prej tyre, por edhe me té tjera té€ zhvendosura nga pjesét e poemés sé vijetér.
Vargu i paré dhe gjysmévargu apo hemistiku i vargut té dyté té saj “E kshtu drita e mbrame
m paska ardhun - 0! | Dielli xané” na kujtojné formulén hyrése; “fort po shndrit aj diell e pak
po xe” si edhe pasazhin historik té origjinés sé saj; ndérkohé g€ hemistiku pasues “malet
xané” i referohet rrethimit t€ Gelimerit dhe 1 pérket veganérisht historis€ sé mbretit té rrethuar
té vandaléve.

Kérkesa e Halilit pér ndihmé drejtuar Mujit né vazhdimin e kéngés, e ka zanafillén né letrén e
Gelimerit pér véllain e tij Tzazo né Sardenjé&, né té cilén i shkruante pér vrasjen e Amatasit
dhe pér gjendjen e véshtiré né té cilén ndodheshin vandalét. Sidomos vargjet e fundit
[629:632] mund té jené té prejardhura prej rréfimit té kétyre ngjarjeve.

Eshté pér tu pérmendur edhe njé detaj tjetér tejet i vecanté i kéngés soné. Muji lajmérohet dy
heré; prej njé lajmétari té dérguar nga gruaja krahinase dhe prej zogut té dérguar nga Halili.
Cka do té thoté se fillimisht rréfehej pér dy episode kérkesash pér ndihmé; njéra prej té cilave
éshté natyrisht ajo e Gelimerit, ndérsa ndihma dhéné prej zogut pércjell mbetézén e njé
legjende tjetér té rréfyer prej Prokopit né De Bello Vandalico, qé dallohet mé qgarté ndér
kéngét e temés sé “Heroit dhe shqiponjés”.'*?

Halili e kéndon kéngén né njé gjuhé qé nuk kuptohet nga Krajli dhe banorét e Kotorreve;
“Kurkush djalin vesht s 'und e ka marré / Krejt p’e kndon kangén n’gjuhé té parve” [599:605]

"2 po té ketéd njé shkrim pasues pér kété temé.



Studiuest e méparshém té epikés shqiptare e kané véné re edhe mé paré vecantingé e Kkétij
motivi. Sipas Ardian Vehbiut: “Se ¢faré do té keté gené kjo gjuhé e t’parve, pér kété vetém
mund té spekulojmé - por hipoteza mé e besueshme éshté gé té keté gené shqipja; meqé
sllavishtja pérjashtohet vetvetiu, si gjuhé qé do té ishte marré vesh sakag nga té
pranishmit”!!®

Pra né kété formé té kéngés, té pérftuar pas njé procesi té gjaté aktualizimiesh, nénkuptohet qé
njé krajli sllav dhe banoréve té Kotorrit né Malin e Zi ose Ravni Kotarit né Kroaci, pak duhet
t’ju ket€ interesuar mésimi i shqipes, ndérkoh& gé Halili dhe heronjté e tjeré nése ju duhet té
flasin me ta, pérdorin serbokroatishten. Cka mund té reflektojé njé realitet t& méparshém
historik; kur malésoréve té veriut ju éshté dashur té njohin gjuhé té tjera pér tregtiné me
qytetet e pasura sllave dhe latine fqginje, apo sepse kéto ishin gjuhé té kulturés. Mé tej mund té
themi se korrespondencat e gjithanshme té késaj kénge me kronikén, aktualizimet e shumta
népérmjet fjaléve té shqipes dhe motivet gé i pérkasin kulturés shqiptare vértetojné se éshté
njé kéngé e transmetuar gjithnjé né njé bashkési shqiptare, natyrisht jo edhe aq té izoluar sa
mendohej fillimisht.

Kéngén e vajit e kéndon Gelimeri, dhe sigurisht mbreti e ka shprehur vajtimin e tij né
dialektin gjermanik té vandaléve. Nuk ka ndonjé réndési pér rréfimin saktésimi i gjuhés sé
kéngés me lahuté, dhe as veté ideja e moskuptimit té saj; as prej rrethuesve té Gelimerit né
historiné gé ka sjellé kéto vargje, dhe as prej Krajlit dhe kotorrasve né aktualizimin e fundit té
saj. Por né kété pjesé jané gérshetuar ngjarjet e dénimit t&¢ Maksiminusit; Krajle Kapedani, gé
nuk kupton fjalét e kénduara né gjuhén e Halilit &shté i njéjti gé do té dénohet barbarisht pak
vargje mé pas, pra Maksiminusi, dhe né njé moment té historisé kétij té fundit i jané fshehur
fjalét e Germanusit ndérsa ndodhej prané tij. Prokopi shpjegon se té dy heronjté kundérshtaré
ishin né té njé&jtén sallg, “Maksiminusi po géndronte bashké me truprojat e tjeré anash
poltronave” ku mesa kuptohet ishte ulur Germanusi, dhe ky me té mésuar gé kryengritésit
ishin mbledhur pérpara pallatit; “urdhéroi fshehtésisht truprojat né té cilét kishte mé shumé
besim gé t& mos ja ndanin syté Maksiminusit, dhe t& mos e linin né asnjé ményré té kuptonte
cfaré po ndodhte. Ndaj mundet gé ményra sekrete me té cilén Germanusi iu foli né até
moment té keté gené gjuha e vendit té tij, dardanishtja ose ilirishtja, *** cka duhet té ishte edhe

13 vehbiu A., “Gjuha e Halilit, Peizazhe té Fjalés, 2011, [né web] http://peizazhe.com/2011/08/31/gjuha-e-
halilit/ [01. 02. 2013]

" Nuk jané ruajtur déshmi mbi gjuhét e zotéruara nga Germanusi, ndérkohé qé pér Justinin dhe Justinianin
pérgjithésisht sqarohet nga historianét, dhe veté Prokopi, se jané me origjiné ilire; ¢ka pér kété autor té fundit
nénkupton njé emértim etnik. Pér Justinin Il, historiografia pércjell pérgjithésisht njé origjiné trake; fakt gé
duhet té déshmojé se né familjen e Justinéve jané kryer martesa me trakg, si¢ edhe iliré. Veté kultura sé cilés i
pérket familja e Germanusit duhet té keté gené ilire; mbiemri “Anici” éshté i njéjté me fjalén e vjetér shqipe “i
madh” dhe éshté njékohésisht emér ilir (Annaius, Annasus) ndérkohé gé edhe emri “Germanus” dhe ai i té
véllait té tij “Boriades”; jané ndér mé karakteristikét e iliréve té jugut dhe dalmatéve (Wilkes, 1992, fq 75; fq
84). Pér sa i pérket gjuhés sé folur né vendlindjen e Germanusit; ajo duhet té ishte pérgjithésisht gjuha
dardane, njé dialekt ilir i influencuar mjaft prej trakishtes. Kronika té kohés flasin né ményré té térthorté pér
vendas gé nuk i njihnin gjuhét greke dhe latine; si¢ pér shembull pér Germanus Dorotheus-in - i cili déshmohet
si njé oficer i ri né moshé né vitin 559 - kronisti Agatia shkruan se i mésoi té dyja gjuhét né kryeqytet. Fjalét e
Agatias jané: “Aiishte me origjiné nga njé vend i llirisé i quajtur prej té lashtéve Bederiana, dhe prej modernéve
Justiniana Prima. ... Ai i mésoi gjuhét latine dhe greke nga mésuesit mé té miré”, né: Agatia, V, 9, 4. Konsultuar



ményra mé e lehté pér té fshehur mesazhin pérpara oficerit té gardés. Ose éshté gjithashtu e
mundur gé detajin e komunikimit fshehtas né gjuhén e té paréve me truprojat besnike, ta kené
shtuar herét poetét e paré arbér ndérsa rréfenin skenén pérkatése.

Sipas vargjeve [633:674] Muji dhe agét sulmojné Kotorret dhe e lirojné heroin. Beteja
luftohet né qytet, dhe afér detit; “Notojné kurmat fellé né det / Notojné trupat népér gjak”
[642:643]. Agét fitojné, djegin gytetin dhe né fundin e historisé soné pérshkruhet me pak fjalé
martesa e Halilit me Tanushén.

Natyrisht, jané dy lloj betejash gé gérshetohen pér té krijuar kété pjesé: E para luftohet brenda
qytetit té Kotorrit, prané kishés, dhe e dyta né njé vend mé té hapur né bregun e detit. Eshté e
garté se né kété rast toponimi “Kotorret” &shté mbivendosur mbi até “Kartago”, dhe rréfehet
fillimisht beteja kundé kryengritésve né hipodromin e Kartagos dhe dénimi i Maksiminusit.
Ndérsa mé tej nénshtresa duhet té jeté e kompozuar prej pérballjeve té€ ndodhura né aférsi té
detit, si¢; konfrontimi mes Germanusit dhe Stotzés qé u krye jashté mureve, diku né njé vend
afér detit, apo me shumé gjasa edhe masakra e méparshme e kryer nga vandalét e mbretin
Gizerik mbi peséqind robérit bizantiné, dhe hedhja e trupave té copétuar né det. Gjithashtu né
aférsi té detit, jo larg prej Kartagos, luftoi edhe ushtria e Belisarit; sidomos treqgind luftétarét
pararojé té drejtuar prej Johanit Armenit.

Ngjarjet e martesés sé Halilit me Tanushén pércillen me shumé pak fjalé; éshté vetém njé varg
qé pason peizazhin e shkretimit t&€ Kotorreve. “Tri heré dielli ka pranue, / Tri heré hana ka
ague / Kurkund zjarmi me pushue. / Kur ka ba trimi me dredhé, / Kenka sjellé prej Kotorresh
t'reja: /- A po ndieni, mori troje té rrenueme? / Drumi i juej pér toké é det. / Kushdo t’pvesé
pér toké e det: / “Po pse krajli u ka lané shkret?” / Trathtoi biné, thoni, nana e vet! / Ka
nxjerré Mujin vllan e vet! / Muer Halili ‘i vashé mbeté shkret! [663:674]

Kjo pjese e fundit e kéngés rréfen mé sé shumti rrénimin e Afrikés dhe Italisé nga luftérat e
nisura prej Justinianit; rrénim qé theksohet disa heré mes akuzave té tjera té Prokopit ndaj
perandorit. Fushatat e gjata té Belisarit, Narsesit dhe veté Germanusit sé€ bashku me epidemité
i shkatérruan dhe shpopulluan mbretérité e gotéve dhe vandaléve, gé ishin ndér mé té
lulézuarat e Antikitetit té VVoné.

“Tradhtia” e pérmendur né vargun 672 si shkak i rrénimit té Kotorreve, éshté né zanafillé ajo
ndaj mbretéreshés Amalasunta, e kryer prej té shogit Teodadit; tradhéti qé do té sillte mé pas
justifikimin zyrtar té luftés bizantino-gotike.

Pér martesén e Germanusit dhe Matasuntés edhe autorét e vjetér, si¢ veté Prokopi, shkruajné
pak fjalé.’*® Po ashtu, edhe né poemén fillestare kjo ngjarje nuk duhet t& keté pasur njé vend
té réndésishém. Eshté ndoshta mé voné, me kalimin e brezave, gé motivi ka mbizotéruar mbi
té gjithé kété pjesé té poemizuar té De Bellis, ndoshta pér shkak té réndésisé sé martesés; né
antikitetin e voné e réndésishme pér veté origjinén mbretérore madje hyjnore té princeshés,

né: Agathias., Fendo J. D., transl. The Histories. Berlin ; New York : Walter de Gruyter, “Corpus fontium historiae
Byzantinae, v. 2A”, 1975.

> prokpoi shkruan (né BG 111, 39, 3) se Germanusi; “ishte lidhur né njé martesé té dyté me Matasuntén, vajzén
e Amalasuntés, mbesén e Teodorikut”



por mé pas, thelbésore pér eposin nése kemi parasysh dimensionin gjenealogjik gé i éshté
mbiveshur Germanusit, té Parit té bartésve té eposit. Gjithashtu mes korrespondencave té
shumta midis historisé dhe rréfenjés, kjo lidhje martesore mund té jeté mé e vyera pasi éshté
edhe mé e verifikueshmja. Historia mbretérore e Italisé njihet relativisht miré dhe nuk ka
tjetér princeshé italiane me emér té pérafért me até té Tanushés qé té jeté martuar me njé
prijés mesjetar arbér, ilir apo sllav.

